
félagið Íslenskir radÍóaMatörar
Félagið	 Íslenskir	 radíóamatörar,	 ÍRA,	 var	 stofnað	 þann	
14.	ágúst	árið	1946.	Félagið	er	landsfélag	radíóamatöra	á		
Íslandi	og	hefur	 formlegt	samstarf	við	Póst	og	fjarskipta-
stofnun	 um	 málefni	 radíóamatörahreyfingarinnar	 hér	 á		
landi.	 Þá	 er	 ÍRA	 félagi	 í	 alþjóðasamtökum	 radíóamatöra,	
IARU	 (Region	 1),	 og	 samtökum	 norrænna	 radíóamatöra,	
NRAU.

Félagsfundir	 ÍRA	 eru	 einu	 sinni	 í	 viku,	 á	 fimmtudags-
kvöldum	 kl.	 20:00,	 og	 eru	 allir	 þeir	 sem	 hafa	 áhuga	 á	
amatörradíói	 boðnir	 velkomnir.	 Félagið	 er	 til	 húsa	 við	
Skeljanes	 í	 Skerjafirðinum	 í	 Reykjavík	 og	 þar	 er	 einnig	
radíóstöð	félagsins,	TF3IRA.	

Staðsetning	hússins	er	64°07’33’’N,	21°56’58’’V.
“Maidenhead	grid”	staðsetningin	er	HP94ad.	
Leið	12	hjá	Strætó	hefur	endastöð	við	húsið.

Formaður:	Jónas	Bjarnason	TF2JB
Varaform.:	Kjartan	H.	Bjarnason	TF3BJ
Ritari:	Sæmundur	Þorsteinsson	TF3UA
Gjaldkeri:	Gísli	G.	Ófeigsson	TF3G
Meðstj.:	Benedikt	Sveinsson	TF3CY
Varamenn:	Erling	Guðnason	TF3EE,

Guðmundur	Sveinsson	TF3SG

__________________________________________

Öll bréf til ÍRA og QSL kort til safnsendinga (QSL
bureau) sendist á póstfang ÍRA:

Íslenskir	radíóamatörar
Pósthólf	1058
121	Reykjavík
ira@ira.is	-	www.ira.is

__________________________________________

CQ	TF	er	félagsrit	ÍRA	og	hóf	blaðið	göngu	sína	árið	1964.	
Heiti	blaðsins	er	 fengið	úr	 fjarskiptamáli	 radíóamatöra	og	
útleggst	 sem	 “kall	 til	 allra	 íslenskra	 radíóamatörstöðva”.	
Megintilgangur	 CQ	 TF	 er	 að	 vera	 umræðuvettvangur	 og		
upplýsingamiðill	 ÍRA,	 samhliða	 wiki	 vefsíðum	 félagsins.	
Blaðið	er	að	jafnaði	gefið	út	4	sinnum	á	ári,	í	janúar,	apríl,	
júlí	og	október.	Blaðið	er	birt	á	spjallvef	ÍRA	sem	pdf	skjal	
og	 að	 auki	 prentað	 og	 dreift	 til	 þeirra	 félagsmanna	 sem	
þess	óska.

Ritstjóri	og	ábyrgðarmaður	CQ	TF	er
Kristinn	Andersen,	TF3KX.
Netfang:	cqtf@ira.is
GSM:	825-8130

Umbrot:	Þórunn	Edda	Bjarnadóttir

Hvað er aMatör radÍó?
Radíóamatörar	eru	þeir	sem	standast	próf	og	fá	leyfi	hjá	
yfirvöldum	 í	 hverju	 landi	 til	 þess	að	 stunda	 fjarskipti	 og		
hanna	og	smíða	búnað	til	þeirra.	Hér	er	því	ekki	eingöngu	um		
áhugamenn	um	 fjarskipti	að	 ræða,	heldur	virka	þátttak-
endur	 sem	 leggja	 stund	 á	 fjarskiptin	 og	 í	 því	 liggur	
munurinn	á	“áhugamanni”	og	“amatör”.

Amatörum	 er	 úthlutað	 alþjóðlegum	 kallmerkjum	 sem	
þeir	 auðkenna	 sig	 með	 í	 fjarskiptum	 og	 hefjast	 íslensk		
kallmerki	á	bókstöfunum	TF.

Amatör	 radíó	 á	 sér	 fjölmargar	 hliðar.	 Tækni	 fjarskipt-	
anna	höfðar	til	margra,	s.s.	hönnun	og	gerð	senditækja,		
móttakara	 og	 loftneta,	 en	 radíóamatörar	 hafa	 víða	
komið	við	sögu	 í	þróun	 fjarskiptatækninnar.	Notaðar	eru		
ýmsar	 aðferðir	 við	 fjarskiptin,	 s.s.	 tal,	 mors,	 mynd-
sendingar	 og	 stafrænar	mótunaraðferðir.	 Sumir	 státa	 af	
fjarskiptum	kringum	jarðkringluna	með	einföldum	heima-
smíðuðum	tækjum	og	sáralitlu	afli	úr	vasaljósarafhlöðum,	
meðan	aðrir	leggja	metnað	í	öfluga	senda	og	loftnet	og	ná	
árangri	 í	 alþjóðlegum	keppnum	amatöra.	 Radíóamatörar	
hafa	 hannað	 og	 smíðað	 gervihnetti	 sem	 endurvarpa	
sendingum	milli	landa	og	enn	aðrir	nota	yfirborð	tunglsins	
til	 að	 spegla	 radíó-sendingum	 til	 fjarlægra	 heimshluta.		
Þekking	 radíóamatöra	 á	 tækni	 og	 nýtingu	 skilyrða	 í		
háloftunum	 til	 fjarskipta	 er	 ómetanleg	 auðlind	 og	 hefur	
oft	skipt	sköpum	í	neyðartilvikum	þegar	hefðbundin	fjar-
skiptakerfi	hafa	brugðist.

kristinn andersen, tf3kX

Ritstjóraspjall

Útileikarnir	 hafa	 á	 sér	 sitt	 hvert	 yfir-
bragðið	frá	ári	til	árs	og	að	þessu	sinni	
þótti	mér	menn	óvenjuduglegir	að	kalla	
eftir	QTC-sendingum,	 sem	eru	 nú	 ekki	
mín	 sterka	 hlið.	 Ég	 þurfti	 því	 dálitla	
upprifjun	 þegar	 á	 hólminn	 var	 komið,	
en	þetta	rifjaðist	fljótt	upp	eins	og	fyrr.		
Þorvaldur,	TF4M,	hlóð	batteríin	fyrir	úti-
leikana	og	eins	og	hans	var	von	og	vísa	
lauk	 hann	 þeim	 ekki	 öðruvísi	 en	 með	
því	 að	 taka	 inn	 flest	 stig	 þátttakenda.		
Bjarni,	 TF3GB,	 annaðist	 umsjón	 úti-
leikanna	að	þessu	sinni	og	Billi,	TF5B,	sá	
um	 gerð	 viðurkenningarskjala	 –	 hvort	
tveggja	 vel	 leyst	 af	 hendi,	 eins	 og	 við	
mátti	búast.

TF3T „silent key“
Dag	nokkurn,	seinni	part	síðasta	vetrar,	
átti	ég	erindi	á	Álftanesið	og	ákvað	að	
leggja	 lykkju	á	 leið	mína	um	Hliðsnes,	
þar	sem	er	eiði	umlukið	sjó	nánast	á	alla	
vegu.	 Prýðisgóður	 staður	 fyrir	 loftnet.		
Þar	 sem	ég	 ók	 hjá	 sá	 ég	mann	bauka	
við	 eitthvað	 handan	 girðingarinnar.		
Af	 forvitni	 stöðvaði	 ég	 bílinn	 og	 gekk	
áleiðis	til	hans.	Þegar	ég	kastaði	á	hann	
kveðju	 þekkti	 ég	 þarna	 Svein	 Guð-
mundsson,	TF3T,	sem	stóð	þar	í	sinunni	
og	baksaði	við	loftnetavíra	nokkra	metra	
frá	sjávarmálinu.	Það	var	hryssingskalt	
og	 nístandi	 strekkingur	 frá	 sjónum	 en	
það	beit	 ekki	 á	þennan	 félaga	okkar	á	
níræðisaldri,	 sem	 hélt	 áfram	 verkinu	
meðan	 við	 spjölluðum	 um	 jarðvírana	
sem	hann	væri	að	prófa	þarna	fyrir	160	m	
loftnet.

Nú	er	Sveinn	 látinn	og	morslykill	 hans	
þagnaður	–	„silent	key“,	eins	við	vísum	
oft	 til	 látinna	 amatöra.	 Ég	 kynntist	
Sveini	 ekki	 aðeins	 sem	 radíóamatör	
heldur	 líka	 sem	 verkfræðingi,	 m.a.	 á	
vettvangi	 Verkfræðingafélags	 Íslands	
þar	sem	við	og	fleiri	úr	okkar	hóp	áttum	
samleið.	 Sveinn	 var	 hugmyndaríkur,	
skemmtilegur	 og	 hafði	 skoðanir	 á	
flestu	–	 í	 áhugamáli	 okkar,	þjóðmálum	
og	 öðru.	 	 Hann	 lagði	 til	 að	 notað	 yrði	
orðið	 „vak“	 fyrir	 útlenda	 orðið	 „radíó“	
og	vísaði	þá	gjarnan	í	kvæðið	Gunnars-
hólma	eftir	Jónas	Hallgrímsson,	þar	sem	

segir...	 „fiskar	 vaka	 þar	 í	 öllum	 ám.“		
Þarna	vísaði	hann	 til	þess	er	hringlaga	
öldur	myndast	 og	 breiðast	 út	 er	 fiskar	
koma	 upp	 að	 yfirborði	 vatnsins.	 Ekki	
verður	reyndar	annað	sagt	en	að	„vak“	
sé	að	öllu	jöfnu	þjált	í	orðmyndum	sem	
tengjast	radíói	og	svo	sannarlega	er	það	
rismikið,	 heitið	 sem	 Sveinn	 myndaði	
þannig	fyrir	radíóamatöra,	sem	er	„vak-
hugar“.	 Við	 varðveitum	 góðar	 minn-
ingar	um	vin	og	vakhugann	Svein	Guð-
mundsson.

Fjarskiptaáætlun
Innanríkisráðuneytið	 hefur	 nú	 auglýst	
drög	að	 fjarskiptaáætlun,	eins	og	 fram	
hefur	komið	á	vefsíðu	ÍRA.		Kallað	er	eftir	
athugasemdum	fyrir	 lok	10.	nóvember,	
en	stjórn	ÍRA	mun	fjalla	um	málið	fyrir	
þann	tíma.

Annars	 vegar	 er	 um	 að	 ræða	 fram-
kvæmaáætlun	 til	 fjögurra	 ára	 og	 hins	
vegar	 langtímaáætlun	 til	 tólf	 ára,	 en	
drögin	 má	 lesa	 á	 vef	 ráðuneytisins.		
Þarna	er	 lögð	 fram	stefnumótun	 í	 fjar-
skiptamálum	 á	 Íslandi	 og	 m.a.	 fjallað	
um	markmið	sem	tengjast	uppbyggingu	
og	þróun	símakerfa,	netkerfa	o.fl.

Þótt	amatör	radíó	sem	slíkt	sé	ekki	sér-
staklega	 nefnt	 í	 drögunum	 má	 minna	
á	 þrennt	 sem	 gefur	 áhugamáli	 okkar	
gildi	í	því	sem	þar	er	fjallað	um.	Í	fyrsta	
lagi	 er	 amatör	 radíó	 áhugamál	 á	 sviði	
tækniþróunar,	þar	sem	leyfi	til	fjarskipta	
gefa	okkur	amatörum	einstök	 tækifæri	
til	 að	 þróa	 og	 sannprófa	 nýja	 tækni	
við	 raunverulegar	 fjarskiptaaðstæður.		
Margar	nýjungar	 í	 fjarskiptatækni	 hafa	
verið	 þróaðar	 af	 radíóamatörum	 og	 á	
hverjum	 degi	 eru	 amatörar	 að	 prófa	
nýjungar	á	sviði	rafeindatækni,	loftneta	
og	hugbúnaðar.

Í	öðru	 lagi	gefur	amatör	radíó	einstakt	
tækifæri	 til	 æskulýðsstarfs,	 hvatningar	
til	náms	og	starfa,	og	fjölmörg	ungmenni	
hafa	valið	sér	nám	og	starfsvettvang	á	
sviði	 tækni	 og	 fjarskipta	 eftir	 kynni	 af	
áhugamálinu	okkar	og	þátttöku	þar.

Í	þriðja	 lagi	gefur	amatör	radíó	kosti	á	
neyðarfjarskiptum	með	sjálfbærari	hætti	
en	 nokkur	 önnur	 fjarskiptaþjónusta	
getur	boðið.	Radíóamatörinn	getur	einn	
síns	liðs,	með	lágmarks	fyrirvara	og	með	
lágmarks	tækjabúnaði,	sett	upp	stöð	til	
fjarskipta	 sem	er	óháð	 rafveitukerfum,	
endurvörpum	 eða	 öðrum	 fjarskipta-
kerfum.	 Hann	 veit	 hvað	 þarf	 til	 að	
eiga	 fjarskipti	 innanlands	 eða	 milli	
landa,	 hann	 getur	 gert	 lagfæringar	 á	
tæknibúnaðinum	og	hann	kann	til	verka	
við	sjálf	fjarskiptin.		Í	amatör	radíói	felst	
því	 auðlind	 á	 sviði	 tækniþekkingar	 og	
færni,	æskulýðsstarfs	og	menntunar,	og	
fjarskiptaöryggis.	Þessu	er	rétt	að	halda	
til	haga,	hvort	sem	það	er	 tiltekið	sér-
staklega	 í	 fjarskiptaáætlun	 eða	 annars	
staðar.

Í	kaflanum	um	tíðnimál	segir	m.a.	í	lang-
tímaáætluninni:	 „Mikil	 aukning	 hefur	
verið	 í	 eftirspurn	 eftir	 tíðni	 undanfarið	
og	 ekki	 séð	 að	 þar	 verði	 lát	 á.“	 Síðar	
segir:	 „Stórt	 tíðnisvið	 er	 frátekið	 fyrir	
skilgreinda	notkun,	s.s.	neyðarfjarskipti,	
öryggisfjarskipti,	 gervihnattaþjónustu	
og	 svo	 framvegis.“	 Undir	 þetta	 fellur	
væntanlega	amatör	radíó	og	við	treystum	
á	 stuðning	 yfirvalda	 við	 áframhaldandi	
aðgang	 amatöra	 að	 tíðnisviðum	 sínum	
og	 eftir	 atvikum	 aukningu	 við	 þau,	
í	 takti	 við	 þróun	 tækninnar	 og	 vöxt	
amatörhreyfingarinnar	hér	á	 landi	 sem	
erlendis.

Veturinn framundan
Þéttskipaðri	 vetrardagskrá	 félagsins	
hefur	verið	hleypt	af	stokkunum	og	hún	
er	 til	 vitnis	 um	 öflugt	 starf	 í	 félaginu	
nú,	eins	og	undanfarin	ár.	Sjálfur	fagna	
ég	 þeim	 áfanga	 að	 þetta	 verður	 10.	
blaðið	 sem	 kemur	 út	 í	minni	 umsjón	 í	
þessari	atrennu	sem	ritstjóri.	Ég	minni	á	
skilafrest	efnis	í	janúarhefti	CQ	TF,	sem	
ég	set	á	sjálfan	jóladaginn,	sunnudaginn	
25.	desember.	Njótið	þess	sem	eftir	er	
haustsins.

73	–	Kiddi,	TF3KX

Enn	eitt	sumarið	er	flogið	hjá,	haustið	skollið	á	og	ótrúlega	stutt	orðið	til	jóla,	núna	þegar	ég	vinn	að	
októberhefti	blaðsins	okkar.	Ég	átti	þess	ekki	kost	að	taka	þátt	í	vita-	og	vitaskipahelginni	í	ár,	þar	sem	
ég	var	erlendis,	en	útileikunum	missti	ég	ekki	af	frekar	en	undanfarið.

Auk	 þess	 að	 vera	 “vakhugi”	 eins	
og	hann	sagði	 sjálfur	þá	var	hann	
áhugamaður	 um	 ýmis	 skipulags-	
og	 samgöngumál	 og	 hafði	 lifandi	
áhuga	 á	 íslenskri	 tungu.	 Sveinn	
var	einn	af	stofnfélögum	Í.R.A.	árið	
1946	og	handhafi	leyfisbréfs	nr.	24	
með	kallmerkið	TF3SG.	

Sveinn	 gegndi	 ýmsum	 ábyrgðar-
stöðum	fyrir	Í.R.A.	og	var	í	allmörg	
skipti	 kosinn	 í	 embætti	 formanns	
félagsins.	 Hann	 var	 í	 hópi	 þeirra	
sem	stóðu	að	endurreisn	 félagsins	
árið	 1964.	 Sveini	 var	 ávallt	 um-
hugað	 um	 hag	 félagsins	 og	 var	 í	
hópi	þeirra	sem	ekki	þreyttust	á	að	
brýna	 rétta	 siði	 og	 venjur	 í	 sam-
skiptum	bæði	 í	 félagsstarfi	og	á	
öldum	ljósvakans.	Hann	var	
gagnrýninn	 í	 hugsun	 og	
stóð	 gjarnan	 fyrir	 líf-
legum	umræðum	um	
málefni	 sem	 voru	
honum	 ofarlega	 í	
huga.	 Til	 dæmis	
má	 nefna	 að	
hann	 var	 meðal	
þeirra	 sem	
voru	 mótandi	 í	
umræðu	um	kall-
svæðaskiptingu	
landsins.

Árið	 1980	 fékk	
Sveinn	 úthlutað	
kallmerkinu	 TF3T	
en	 því	 kallmerki	 hélt	
hann	 það	 sem	 eftir	 var.	
Einnig	 hafði	 hann	 fengið	
úthlutað	 kallmerkinu	TF1T	 sem	
hann	 notaði	 í	 starfsemi	 sinni	 frá	
Eyrarbakka.	Á	Eyrarbakka	stundaði	
hann	 ýmsar	 tilraunir	 og	 frægt	 er	
þegar	 hann	 kom	 upp	 heljarinnar	
lúppuloftneti	 úr	 eirrörum.	 Ýmsar	

tilraunir	Sveins	voru	 lærdómsríkar,	
ekki	 einungis	 fyrir	 hann	 sjálfan	
heldur	og	þá	sem	hann	miðlaði	til	af	
reynslu	sinni.	

Meðal	 tilrauna	 Sveins	 má	 m.a.	
nefna	 ýmis	 vertíkal	 loftnet	 fyrir	
160	m	 sem	hengd	 voru	 í	 loftbelg.	
Eitt	 skiptið	 var	 loftbelgurinn	 nærri	
floginn	 burt	með	 loftnetið	 og	 fjar-
skiptatækin.	 Eins	 er	 frægt	 þegar	
Sveinn	 “jarðtengdi”	 hverfið	 með	
gríðarmiklu	 jarðskauti	 sem	 hann	
hafði	komið	fyrir	í	garðinum	á		horni	
Háteigvegar	 og	 Rauðarárstígs	 þar	
sem	Sveinn	bjó	til	margra	ára.	Jarð-
skautstilraunir	 Sveins	 leiddu	 í	 ljós	
að	mistök	 höfðu	 verið	 gerð	 og	 að	

ekkert	almennilegt	 jarðskaut	
var	á	rafveitu	hverfisins,	
með	þeim	afleiðingum	
að	rafmagni	sló	út	í	
götunni.	 Annars	
var	 Sveinn	 alls	
ófeiminn	við	að	
skreyta	 húsið	
og	 garðinn	
með	alls	kyns	
l o f t n e t u m	
og	 oft	 var	
ákveðin	 upp-
lifun	að	ganga	
R a u ð a r á r -
stíginn	 og	
sjá	 hvaða	
breytingar	höfðu	
verið	gerðar.

Margt	 hefur	 mátt	
læra	af	Sveini	en	honum	

var	sérlega	umhugað	um	að	
rétt	 væri	 farið	með	 fræðin	 og	 var	
óspar	 á	 að	 leiðrétta	menn	 ef	 ekki	
var	nákvæmlega	farið	með.	Þannig	
var	framlag	hans	þess	eðlis	að	það	
var	iðulega	lærdómsríkt	að	fylgjast	

með	 og	 taka	 þátt	 í	 umræðum	 á	
opnunarkvöldum	hjá	félaginu,	sem	
og	spjalli	á	öldum	ljósvakans.	

Sveinn	 ruddi	 brautina	 í	 ýmsum	
efnum.	Má	þar	m.a.	nefna	öflun	leyfa	
til	 tilrauna	 á	 50	 MHz	 tíðnisviðinu	
árið	1979,	sem	ruddi	brautina	fyrir	
almenna	notkun	sviðsins	hérlendis.	
Þá	var	hann	iðinn	við	kolann	í	fjar-
skiptakeppnum,	ekki	síst	á	1,8	MHz	
tíðnisviðinu.	 Síðustu	 mánuði	 stóð	
hann	 ásamt	 sonum	 sínum	 að	
ýmsum	 loftnets-	 og	 fjarskiptatil-
raunum	á	bæði	3,5	MHz	tíðnisviðinu	
og	 50	MHz	 (EME)	 frá	Hliðsnesi	 að	
Álftanesi.	 	 Á	 ferli	 sínum	 smíðaði	
Sveinn	 ýmsan	 búnað	 og	 loftnet	
og	var	óspar	á	að	miðla	af	reynslu	
sinni	 og	 var	 ráðagóður	 þeim	 sem	
stóðu	að	tækjasmíðum.	Hann	hafði	
í	huga	að	það	skipti	máli	bæði	hvað	
það	 væri	 sem	 hefði	 heppnast	 og	
eins	það	sem	ekki	hefði	borið	 jafn	
góðan	árangur.

Sveinn	var	útnefndur	heiðursfélagi	
í	 Í.R.A.	 þann	 14/8	 1996	 á	 hálfrar	
aldar	afmæli	félagsins.

Brennandi	 áhugi	 Sveins	 á	 vakinu	
smitaði	út	 frá	sér	 í	meira	en	hálfa	
öld	og	á	án	efa	stóran	þátt	í	að	hafa	
vakið	 áhuga	 fjölda	 fólks.	 Meðal	
þeirra	 eru	 tveir	 synir	 Sveins,	 þeir	
Guðmundur,	 TF3SG	 og	 Benedikt	
TF3CY	 (áður	 TF3BNT),	 sem	 báðir	
eru	 virkir	 vakhugar.	 Fjölskyldu	
Sveins	eru	færðar	samúðarkveðjur.

Yngvi	Harðarson,	TF3Y

Yngvi Harðarson, tf3Y

Sveinn Guðmundsson, TF3T – minning

Sveinn	 Guðmundsson,	 rafeindaverkfræðingur,	 andaðist	 í	 Reykjavík	 þann	 7.	 september	
2011	á	82.	aldursári,	en	hann	var	fæddur	í	Reykjavík	þann	15.	september	1929.	Sveinn	
starfaði	lengi	hjá	varnarliðinu	á	Keflavíkurflugvelli	en	kom	einnig	að	ýmsum	atvinnurekstri.

5. júní – Vátryggingamál.  Vátrygg-
ingamál	 félagsins	hafa	verið	á	dagskrá	
stjórnarfunda	 í	 félaginu	 fyrir	 nokkru	
og	voru	til	umfjöllunar	á	ný	á	stjórnar-
fundi	 þann 5. júní.	 Á	 þeim	 fundi	 var	
samþykkt	 að	 fela	 Gísla	 G.	 Ófeigssyni,	
TF3G,	 gjaldkera	 félagsins,	 að	 uppfæra	
eignaskrá	 Í.R.A.	 –	 og	 ef	 þörf	 væri,	 að	
auka	 við	 nauðsynleg	 vátryggingakaup	
félagsins.	Á	 téðum	fundi	var	samþykkt	
að	taka	ljósmyndir	af	einstökum	eignum	
félagsins.	 Jafnframt	 var	 samþykkt,	 að	
þeir	Guðmundur	Sveinsson,	TF3SG,	og	
Erling	Guðnason,	TF3EE,	yrðu	gjaldkera	
til	 	 aðstoðar.	 Verkefnið	 hefur	 gengið	
vel	 í	 sumar	 og	 hefur	 Gísli	 þegar	 tekið	
um	180	ljósmyndir.	Þeir	Guðmundur	og	
Erling	hafa	verið	í	sambandi	hvað	varðar	
uppfærslu	eignaskrárinnar	og	hefur	for-
maður	 einnig	 komið	 að	 því	 verkefni.	
Þess	er	 að	vænta	að	verkefninu	 ljúki	 í	
vetrarbyrjun	 og	 verður	 þá	 gerð	 nánari	
grein	fyrir	því	á	þessum	vettvangi.

8. júní – Innheimta félagsgjalda.		
Innheimta	félagsgjalda	Í.R.A.	hófst	þann 
8. júní en	fjárhæð	árgjalds	var	ákveðin	á	
aðalfundi	félagsins	sem	haldinn	var	þann	
21.	maí.	Yfirstandandi	félagsár	(sem	nú	
er	 til	 innheimtu)	 er	 fyrir	 tímabilið	 júní	
2011	 til	maí	 2012. Innheimtan	 var	 að	
þessu	sinni	færð	framar	(í	tíma)	en	s.l.	
tvö	 ár	 hefur	 hún	 hafist	 nokkru	 síðar,	
eða	í	byrjun	ágústmánaðar,	sem	er	full	
seint.	Núverandi	félagsár	er	það	þriðja	í	
röðinni,	þar	sem	félagsgjaldið	er	óbreytt	

að	krónutölu,	eða	4000	krónur.	Félags-
menn	 sem	 ekki	 hafa	 fengið	 erindi	 um	
greiðslu	félagsgjalds,	vilja	fá	heimild	til	
að	skipta	greiðslu	eða	eiga	annað	erindi	
við	gjaldkera	vegna	innheimtunnar,	eru	
beðnir	 að	 snúa	 sér	 til	 Gísla	G.	Ófeigs-
sonar,	TF3G,	gjaldkera	Í.R.A.	Tölvupóst-
fang:	tf3g@amsat.org.

9. júní – CQ WW WPX SSB keppnin 
2011.  Sigurður	R.	Jakobsson,	TF3CW,	
tók	þátt	í	CQ	World-Wide	WPX	keppninni	
(SSB	 hluta)	 helgina	 26.-27.	 mars	
2011	 og	 gekk	 framúrskarandi	 vel.	
Bráðabirgðaniðurstöður	 (e.	 claimed	
scores)	lágu	fyrir	þann 9. júní	og	sam-
kvæmt	þeim	upplýsingum	náði	Sigurður	
2.	sæti	yfir	heiminn	í	einmenningsflokki	
á	 14	 MHz,	 hámarksafli.	 Heildarniður-
staða	 hans	 var	 8.050.468	 stig.	 Þessi	
árangur	 tryggir	 honum	 jafnframt	 1.	
sætið	 í	 Evrópu	 í	 sínum	 keppnisflokki.	
Sigurður	notaði	hámarks	leyfilegan	þátt-
tökutíma	í	keppninni	(36	klst.)	en	miðað	
er	við	12	klst.	lágmarkshvíld	keppenda.	
Hann	 var	 að	 jafnaði	 með	 91,4	 QSO	 á	
klst.,	 sem	 samsvarar	 að	 meðaltali	 1,8	
samböndum	á	mínútu,		allan	þátttöku-

tímann;	 enda	 voru	 skilyrðin	 góð.	 Til	
marks	 um	 það	má	 geta	 þess	 að	 hann	
gat	 haldið	 sömu	 vinnutíðni	 í	 10	 klst.	
samfleytt	(QRG	14,154	MHz).	Sigurður	
notaði	4	staka	ZX	einbands	Yagi	loftnet	
í	 20	 metra	 hæð.	 Hamingjuóskir	 með	
framúrskarandi	góðan	árangur.

23. júní – Hallicrafters SX-28 gert 
upp.  Bjarni	Magnússon,	TF3BM,	hefur	
tekið	 að	 sér	 að	 gera	 upp	 Hallicrafters 
SX‑28	 viðtæki	 í	 eigu	 félagsins	 (ásamt	
PM-23	 aukahátalara).	 Bjarni	 sagðist	
hlakka	 til	 að	 fá	 tækið	 til	 að	 virka	 og	
hyggst	byrja	á	verkefninu	fljótlega.	SX-
28	 er	 gert	 til	 viðtöku	 á	 styrkmótuðum	
merkjum	 (AM)	 og	 morsi	 (CW),	 er	 34	
kg	 að	 þyngd,	 og	 vinnur	 á	 6	 böndum	 í	
tíðnisviðinu	550	kHz	 til	43	MHz.	Tækið	
er	 15	 lampa	 tæki	 og	 þótti	 nýtískulegt	
í	 útliti	 á	 sínum	 tíma	 (sbr.	 eftirfarandi:	
“The SX‑28’s distinctive art deco styling 
was considered sleek and strikingly 
modern in 1940“).	Gerð	SX-28	[og	síðar	
SX-28A]	voru	í	framleiðslu	árin	1940	til	
1946	og	er	talið	að	alls	hafi	verið	fram-
leidd	um	29.000	tæki.

Jónas BJarnason, tf2JB

Frá formanni...

Þessar	línur	eru	ritaðar	þegar	vika	er	eftir	af	septembermánuði	2011	og	eru	þá	liðnir	þrír	
mánuðir	frá	síðustu	skrifum	á	þessum	vettvangi.	Margt	áhugavert	hefur	gerst	í	félagsstarf-
inu	á	þeim	tíma	og	mun	ég	leitast	við	að	gera	grein	fyrir	því	helsta	hér	á	eftir	[að	mestu]	
í	tímaröð.

Dæmi um myndatöku TF3G fyrir eigna‑
skrá félagsins. Myndin er af Ten‑Tec  
Model 238B loftnetsaðlögunarrás í fjar‑
skiptaherbergi TF3IRA. Auk ljósmyndar, 
er skráð framleiðslunúmer, staðsetning 
og verðmæti. Ljósm.: TF3G.

Sigurður R. Jakobsson, TF3CW. Myndin var tekin í fjarskiptaherbergi TF3IRA í fyrra 
(2010). Ljósmynd: Jón Svavarsson, TF3LMN.



24. júní – Fundur í IARU Svæði 
1.  Guðmundur	 Sveinsson,	 TF3SG,	
varamaður	í	stjórn,	var	fulltrúi	Í.R.A.	á	
óformlegum	 fundi	 með	 framkvæmda-
nefnd	 IARU	 Svæðis	 1	 [og	 fulltrúum	
annarra	 landsfélaga]	 þann	 24.	 júní.	
Fundurinn	 fór	 fram	 í	 Friedrichshafen	 í	
Þýskalandi	 í	 tengslum	 við	 sýninguna	
Ham Radio 2011.	Á	fundinum	var	m.a.	
rætt	um	undirbúning	ráðstefnu	Svæðis	1	
í	Suður-Afríku	í	ágúst	2011.	Guðmundur	
hefur	sótt	þessa	fundi	í	Friedrichshafen	
fyrir	hönd	félagsins	árlega	frá	2009.		

24. júní – Heimsókn VE3SRE.  Góður	
gestur	kom	 í	heimsókn	 í	 félagsaðstöðu	
Í.R.A.	 þann 24. júní.	 Það	 var	 Robert	
G.	 Chandler,	 VE3SRE.	 Hann	 var	 hér	 á	
ferðalagi	ásamt	eiginkonu	sinni	en	þau	
hjón	eru	búsett	í	Toronto	í	Kanada.	Bob	
hefur	verið	leyfishafi	í	rúma	tvo	áratugi	
(frá	1990)	og	er	áhugamaður	um	alþjóð-
legar	 keppnir	 og	hefur	m.a.	 fengið	 út-
hlutað	sérstöku	kallmerki	fyrir	keppnis- þátttöku,	 sem	 er	 VA2SRE.	 Hann	 er	

einnig	félagi	í	hópi	kanadískra	leyfishafa	
sem	taka	sig	árlega	saman	um	þátttöku	
í	 stærstu	 alþjóðlegu	 keppnunum.	 Þá	
ferðast	þeir	yfirleitt	til	ákveðinna	lands-
svæða	 innan	 Kanada,	 s.s.	 til	 VE2/VO2	
(Labrador),	VE8	(Nunavut)	og	fleiri,	en	
hluti	 af	 VE2/VO2	 kallsvæðinu	 er	 stað-
sett	í	CQ	svæði	2,	sem	er	t.d.	eftirsóttur	
margfaldari	í	CQ	keppnum.	Bob	sagði	að	
þau	hjón	væru	yfir	sig	hrifin	af	landi	og	
þjóð	 og	 kvað	 þau	ætla	 að	 koma	 aftur	
sem	allra	fyrst.

27. júní – CQ WPX RTTY DX keppnin 
2011.  Í	 júlíhefti	 CQ	 tímaritsins	 2011	
eru	birtar	niðurstöður	úr	CQ	WPX	RTTY	
DX	 keppninni	 sem	 fram	 fór	 helgina	
12.-13.	 febrúar	á	þessu	ári.	Alls	sendu	
fjórar	TF-stöðvar	inn	keppnisdagbækur.	

Ársæll	 Óskarsson,	 TF3AO,	 var	 með	
bestan	 árangur	 af	 TF-stöðvum,	 bæði	
í	 sínum	 keppnisflokki	 (einmennings-
flokki	á	14	MHz,	hámarksafli)	og	í	heild,	
eða	933.500	stig.	Að	baki	þeim	árangri	
voru	 844	 QSO	 og	 500	 forskeyti.	 Þess	
má	geta,	að	Ársæll	var	líka	með	bestan	
árangur	 (af	 TF	 stöðvum)	 í	 keppninni	
í	 fyrra	 (2010).	 Þá	 var	 Guðmundur	 I.	
Hjálmtýsson,	 TF3IG,	 	 jafnframt	 með	
mjög	góðan	árangur	og	bestan	í	sínum	
keppnisflokki	(öll	bönd,	hámarksafl)	eða	
885.705	 stig.	 Aðrir	 þátttakendur	 voru	
jafnframt	með	ágætan	árangur	í	sínum	
keppnisflokkum,	sbr.	upplýsingar	í	með-
fylgjandi	töflu.

6		|		CQ	TF

TF3AO var með bestan árangur í CQ 
WPX RTTY DX keppninni 2011.

Kátt á hjalla í Skeljanesi. Talið frá vinstri: Bjarni Sverrisson, TF3GB; Guðmundur Löve, TF3GL; Guðjón Helgi Egilsson, TF3WO; 
Benedikt Guðnason, TF3TNT; Robert (Bob) Chandler, VE3SRE; Ari Þór Jóhannesson, TF3ARI; Bjarni Magnússon, TF3BM; og 
Sigurbjörn Þór Bjarnason, TF3SB. Ljósmynd: TF2JB.

Bjarni Magnússon, TF3BM, við Hallicrafters SX‑28 viðtækið. Myndin er tekin í 
geymslu félagsins í Skeljanesi. Ljósmynd: TF2JB.

2. júlí – Líklega fyrsta sambandið á 
milli TF og OY á 70 MHz.		Líklega	fór	
fyrsta	sambandið	á	milli	TF	og	OY	á	70	
MHz	 fram	þann	2.	 júlí.	Þeir	 sem	höfðu	
sambandið	 voru	 Stephan	 Senz,	 TF/
DL3GCS	 og	 Jan	 Egholm,	 OY3JE.	 Sam-
bandið	var	haft	á	MS	(e.	Meteor	scatter);	
QRG	 70,169.9	 MHz;	 JT6M	 tegund	
útgeislunar.	 Fram	 kom	 í	 tölvupósti	 frá	
Jan	til	félagsins,	að	sambandið	hafi	alls	
tekið	1,5	klst.	Hann	notaði	sambyggt	4	
staka	Quad	 loftnet	 fyrir	70	MHz	og	50	
MHz	 böndin.	 Hann	 sagði	 ennfremur,	

að	 loftnetið	 væri	 aðeins	 í	 um	 2	metra	
hæð	yfir	þaki.	Ekki	er	vitað	um	búnað	
Stephan,	TF/DL3GCS.	Fram	kom	hjá	Jan,	
að	með	 sambandinu	 við	 TF	 væri	 hann	
alls	kominn	með	29	DXCC	einingar	á	70	
MHz	og	flest	þeirra	sambanda	væru	MS	
sambönd	á	JT65	eða	FSK441	tegundum	
útgeislunar.	 Ofangreint	 samband	 er	 að	
öllum	 líkindum	 fyrsta	 sambandið	 á	 70	
MHz	á	milli	 landanna	tveggja,	a.m.k.	á	
núverandi	leyfistímabili	sem	hófst	þann	
19.	 febrúar	 2010.	 Líkt	 og	 fram	 kom	 á	
heimasíðu	félagsins	í	sumar,	þá	stundaði	

Einar	Pálsson,	TF3EA	(sk)	tilraunir	 í	70	
MHz	 tíðnisviðinu	 og	 hafði	 heimild	 P&s	
(forvera	PFS)	 til	 að	nota	bandið	 til	MS	
tilrauna	á	sínum	tíma.	Samkvæmt	upp-
lýsingum	sem	koma	fram	í	1.	tbl.	CQ	TF	
1970,	hafði	hann	fyrsta	DX	sambandið	á	
MS	á	4	metrunum	þann	27.	júní	1969.	
Það	 var	 við	 breska	 radíóamatöra,	 þ.e.	
G3JVL	og	síðan	G8LY.	Hugsanlegt	er	að	
aðrir	 leyfishafar	hafi	fengið	heimildir	til	
að	 nota	 70	 MHz	 frá	 því	 Einar	 heitinn	
stundaði	 sínar	 tilraunir,	 en	 slíkar	 upp-
lýsingar	 liggja	ekki	fyrir	þegar	þetta	er	
skrifað.	
Þess	 má	 geta,	 að	 tveir	 breskir	 leyfis-
hafar	voru	QRV	á	VHF	frá	29.	júlí	til	4.	
september	í	sumar.	Það	voru	þeir	Keith	
Tatnall,	 TF/G4ODA	 og	 Paul	 Bradfield,	
TF/G1GSN.	 Samkvæmt	 upplýsing-
um	 á	 þyrpingu	 (e.	 cluster)	 höfðu	 þeir	
félagar	 DX-sambönd	 á	 50	 MHz,	 70	
MHz	 og	 [a.m.k.	 nokkur]	 á	 144	 MHz.	
Þeir	ferðuðust	um	landið	á	sérútbúnum	
ferðabíl	 og	 gáfu	 sér	 m.a.	 tíma	 til	 að	
koma	 í	 heimsókn	 í	 Skeljanes	 og	 eiga	
viðdvöl	 á	 Vita-	 og	 vitaskipahelginni	 á	
Garðskaga.	 Báðir	 hafa	 áður	 komið	 til	
landsins	og	haft	DX-sambönd	á	VHF.

13. júlí – Nýtt tölublað CQ TF. 3.	tbl.	
CQ	TF	kom	út	á	heimasíðu	félagins	þann 
13. júlí og	viku	síðar	á	prentuðu	formi.	
Blaðið	 er	 alls	 44	 blaðsíður	 að	 stærð	
með	 forsíðu	 í	 lit.	 Meðal	 efnis	 er:	 „Rit-
stjórapistill“	 TF3KX;	 greinin	 „Amatör-
námskeiði	 og	 prófi	 lokið“	 eftir	 TF3KX;	
greinin	 „Frá	 formanni“	 eftir	 TF2JB;	
greinin	 „Aðalfundur	 Í.R.A.	 2011	 –	
fundargerð“	 eftir	 TF3EE;	 birting	 nýrra	
félagslaga,	 „Félagslög	 Í.R.A.	 samþykkt	
á	 aðalfundi	 21.	 maí	 2011“;	 greinin	
„Austan	 um	 haf“	 eftir	 TF3KB;	 greinin	
„Fjarskipti	 um	 tunglið	 (EME)	 á	 2m	
bandinu“	eftir	TF3CY;	greinin	„Heimsókn	
til	 Færeyja“	 eftir	 Heimi	 Konráðsson,	

4 staka Quad loftnet OY3JE fyrir 50 MHz 
og 70 MHz er í 2 metra hæð yfir þaki.

Keppnisflokkur Kallmerki
Heildar-
árangur 

(stig)

QSO 
(fjöldi)

Forskeyti 
(fjöldi)

14 MHz, hámarks útgangsafl TF3AO* 933.500 844 500

14 MHz, mest 100W útg.afl TF3PPN* 413.971 549 347

Öll bönd, hámarks útgangsafl TF3IG* 885.705 861 411

Öll bönd, hámarks útgangsafl TF1AM 355.014 493 326
*Bestur árangur í viðkomandi keppnisflokki (innan TF) og handhafi viðurkenningarskjals.

Ánægðir með Vita‑ og vitaskipahelgina. Keith, TF/G4ODA og Paul, TF/G1SGN, í 
Búðardal þann 22. ágúst 2011. Ljósmynd: Ari Þór Jóhannesson, TF3ARI.

Guðmundur Ingi Hjálmtýsson, TF3IG, var með mjög góðan árangur í CQ WPX RTTY 
DX keppninni 2011. Ljósmynd: Ari Þór Jóhannesson, TF3ARI.

TF1EIN;	 greinin	 „7	 staka	 Yagi	 lofnet	 á	
144	 MHz“	 eftir	 TF2JB;	 greinin	 „TF	 úti-
leikarnir	 2011“	eftir	Bjarna	Sverrisson,	
TF3GB;	 greinin	 „TF4M	 Worked	 all	
Zones	–	á	5	böndum	og	á	160m“	eftir	
TF3KX;	 greinin	 „Ferðadúbletta	 fyrir	 öll	
bönd“	 eftir	 TF3GL;	 greinin	 „IARU	 HF	
Championship	 2011	 –	 keppnisreglur“	
eftir	 TF2JB;	 samantektin	 „Helstu	 DX-
keppnir	í	júlí-október	2011“	eftir	TF2JB;	
og	 fundargerðir	 stjórnar	 fyrir	 fundi	 á	
tímabilinu	11.5	til	5.6.2011	eftir	TF3UA.		

30. júlí/1. ágúst – TF útileikarnir.  
Um	 tveir	 tugir	 leyfishafa	 tóku	 þátt	 í	
XXXII.	TF	útileikunum	sem	haldnir	voru	
um	 verslunarmannahelgina,	 dagana	
30. júlí til 1. ágúst.	 Þátttaka	 var	 frá	
kallsvæðum	 TF1,	 TF2,	 TF3,	 TF4,	 TF5,	
TF8,	TF9	og	TFØ;	einvörðungu	vantaði	
stöðvar	 frá	 kallsvæðum	 6	 og	 7.	 Líkt	
og	undanfarin	ár	voru	nokkrir	 íslenskir	

leyfishafar	 búsettir	 á	 Norðurlöndunum	
á	 meðal	 þátttakenda.	 Skilyrðin	 voru	
nokkuð	góð,	en	mismunandi	eftir	dögum	
(og	tíma	dags)	eins	og	eðlilegt	er.	Menn	
voru	QRV	innan	(sem	utan)	viðmiðunar-
tímabila	 þátttöku	 og	 var	 mikið	 um	 að	
skipst	væri	á	QTC’um.	Flest	samböndin	

fóru	fram	á	tali	(SSB)	en	verulegur	hluti	
fór	 einnig	 fram	 á	 morsi	 (CW).	 Bjarni	
Sverrisson,	 TF3GB,	 er	 umsjónarmaður	
TF	 útileikanna	 og	 var	 gengið	 frá	 yfir-
ferð	dagbóka	á	fundi	þann	21.	septem-
ber.	 Honum	 til	 aðstoðar	 við	 þá	 vinnu	
voru	 þeir	 Kristinn	 Andersen,	 TF3KX,	

4. ág.  BJ+JB 11. ág. G+UA 18. ág. CY+EE 25. ág. JB+SG -
1. sept.  G+UA 8. sept CY+EE 15. sept BJ+JB 22. sept G+UA 29. sept BJ+JB
6. okt.  CY+EE 13. okt  JB+SG 20. okt G+UA 27. okt CY+EE -
3. nóv.  JB+SG 10. nóv CY+EE 17. nóv G+UA 24. nóv BJ+JB -
1. des.  BJ+SG 8. des G+UA 15. des CY+EE 22. des BJ+SG 29. des LOKAÐ

JB=Jónas Bjarnason, TF2JB, formaður; BJ=Kjartan H. Bjarnason, TF2BJ, varafor‑
maður; UA=Sæmundur E. Þorsteinsson, TF3UA, ritari; G=Gísli G. Ófeigsson, TF3G, 
gjaldkeri; CY=Benedikt Sveinsson, TF3CY, meðstjórnandi og stöðvarstjóri TF3IRA; 
EE=Erling Guðnason, TF3EE, varastjórn; og SG=Guðmundur Sveinsson, TF3SG, 
varastjórn.

Í garðinum hjá TF3DX og TF3GD. Formleg afhending rits Í.R.A., Siðfræði og samskiptasiðir radíóamatöra. Frá vinstri: Vilhjálmur 
TF3DX; Guðrún TF3GD; John ON4UN; Jónas TF2JB; og Kristján TF3KB. Ljósmynd: Jón Svavarsson, TF3LMN.

Óskar	 Sverrisson,	 TF3DC	 og	 Guð-
mundur	 Sveinsson,	 TF33SG,	 en	 Brynj-
ólfur	Jónsson,	TF5B,	annast	prentun	og	
frágang	viðurkenningaskjala.	Afhending	
verðlauna	 og	 viðurkenninga	 fer	 fram	 í	
félagsaðstöðunni	 í	 Skeljanesi	 þann	 6.	
október.	 Sjá	 umfjöllun	 um	 útileikanna	
annars	staðar	í	blaðinu.

4. ágúst – Viðvera í Skeljanesi.  
Áætlun	 vegna	 viðveru	 stjórnarmanna	
á	 opnunarkvöldum	 á	 fimmtudögum	 í	
félagsaðstöðunni	 í	 Skeljanesi,	 tók	 gildi	
þann	4.	ágúst	og	gildir	til	áramóta.	Miðað	
er	við	að	ætíð	séu	til	staðar	a.m.k.	tveir	
stjórnarmenn,	 sem	 annars	 vegar	 eru	
almennt	til	svara	fyrir	félagið	ásamt	því	
að	 annast	 undirbúning	 opnunarkvölda	
og	frágang	á	húsnæðinu	eftir	lokun.

4. ágúst – Heimsókn ON4UN.	 	 John	
Devoldere,	 ON4UN,	 gerði	 stans	 á	
landinu	 í	 nokkrar	 klukkustundir	 þann 
4. ágúst	 á	 leið	 sinni	 vestur	 um	 haf.	
Þetta	 var	 einkaheimsókn	 til	 Vilhjálms	
Þórs	 Kjartanssonar,	 TF3DX	 og	 konu	
hans,	 Guðrúnar	 Hannesdóttur,	 TF3GD.	
Jóns	 Bjarnason,	 TF2JB,	 og	 Kristján	

Benediktsson,	TF3KB,	áttu	þess	kost	að	
hitta	John	á	heimili	þeirra	hjóna	þann	4.	
ágúst.	Við	það	tækifæri	var	John	formlega	
afhent	eintak	af	ritinu	Siðfræði og sam‑
skiptasiðir radíóamatöra	sem	er	þýðing	
Vilhjálms	Í.	Sigurjónssonar,	TF3VS,	á	riti	
hans	og	Mark	Demeuleneere,	ON4WW,	
Ethics and Operating Procedures for the 
Radio Amateur.	Fram	kom,	að	íslenska	
þýðingin,	 sem	 Í.R.A.	 gaf	 út	 þann	 13.	
ágúst	2009,	var	annað	tungumálið	sem	
ritið	var	þýtt	á	yfir	heiminn.	Það	hefur	
nú	 verið	 þýtt	 á	 alls	 28	 tungumál.	 Við	
sama	tækifæri	færði	John	Í.R.A.	nýjustu	
útgáfu	 af	 bók	 sinni	 “ON4UN‘s Low‑
Band DXing.”	Um	er	að	ræða	5.	útgáfu	
bókarinnar.	 John	 áritaði	 bókina	 með	
eftirfarandi	texta:		„To all Í.R.A. mem‑
bers. Enjoy the book and good luck on 
the low bands. Iceland: 4. August 2011, 
John Devoldere, ON4UN“.

9. ágúst – „LVB Tracker“ fyrir 
TF3IRA.  Félagið	 gerði	 pöntun	 á	
svokölluðum	“LVB	Tracker”	fyrir	TF3IRA	
frá	 AMSAT	 í	 sumar.	 Tækið	 kom	 til	
landsins	 í	 byrjun	 ágúst	 og	 var	 afgreitt	
úr	 tolli	þann 9. ágúst.	Um	er	 að	 ræða	

viðmót	 til	 tengingar	 á	milli	 fjölstillisins	
fyrir	Yaesu	G-5400B	sambyggða	rótorinn	
fyrir	 VHF/UHF	 loftnetin	 og	 Dell	 566	
PC-tölvu	 félagsins.	 Búnaðurinn	 hefur	
verið	 tengdur	 og	 prófaður	 og	 annaðist	
Benedikt	 Sveinsson,	 TF3CY,	 stöðvar-
stjóri	 TF3IRA,	 það	 verk.	 Kenwood	 TS-
2000	 stöð	 félagsins	 er	því	 nú	 loks	 [og	
endanlega]	QRV	til	fjarskipta	á	VHF/UHF	
um	gervihnetti.	Sérstök	kynning	verður	í	
boði	á	gervihnattafjarskiptum	frá	félags-
stöðinni	 (sem	 hluti	 af	 vetrardagskrá	
félagsins)	 þann	 22.	 október.	 Kynningin	
verður	 endurtekin	 þann	 12.	 nóvember	
fyrir	þá	sem	ekki	eiga	heimangengt	fyrri	
daginn.	 Í	 bæði	 skiptin	 verður	 byrjað	
kl.	 14:00.	 Búnaðurinn	 kostaði	 37.736	
krónur	 kominn	 til	 landsins	 með	 öllum	
gjöldum.	
Búnaður	 félagsstöðvarinnar	 til	 gervi-
hnattaviðskipta:	 VHF/UHF	 loftnet	 eru	
frá	 framleiðandanum	M2	og	eru	hring-
póluð	 Yagi	 loftnet.	 VHF	 netið	 er	 af	
2MCP14 gerð;	14	staka	með	10.2	dBdc	
ávinningi.	UHF	 loftnetið	 er	 af	436CP30 
gerð;	30	staka	með	14.15	dBdc	ávinn-
ingi.	 Rótorinn	 er	 af	 tegundinni	 Yaesu 
G‑5400B	 sem	 er	 sambyggður	 rótor	
fyrir	 lóðréttar	 og	 láréttar	 loftnetastill-
ingar.	 Með	 honum	 fylgir	 fjölstillikassi	
(e. Elevation Azimuth Dual Controller),	
stýranlegur	 frá	 tölvu.	 „LVB	 Tracker“	 er	
frá	 AMSAT.	 VHF	 og	 UHF	 formagnarar	
stöðvarinnar	 eru	 frá	 SSB-Electronic.	
Mögnun	 er	 20	 dB/0,8	 dB	 suðhlutfall	 á	
VHF	og	20	dB/0,9	dB	suðhlutfall	á	UHF.	
Kenwood	 TS-2000	 sendi-/móttökustöð	
félagsins	 er	 notuð	 til	 fjarskipta	 um	
gervitungl	og	er	hún	100W	á	144	MHz	
og	50W	á	430	MHz.

11. ágúst – Bílloftnet prófuð á 
3637 kHz.  Guðmundur	 Löve,	 TF3GL,	
setti	 eftirfarandi	 texta	 inn	 á	 póstlista	
félagsins	að	morgni	fimmtudagsins	þann 
11. ágúst:	„Við	Benni,	TF3CY,	ætlum	að	
mæta	 á	 bifreiðum	vorum	 í	 Skeljanesið	
í	 kvöld	 til	 að	 sýna	 og	 spjalla	 um	 „/M“	
uppsetningar	 á	 tækjum	 og	 loftnetum.	
Á	öðrum	bílnum	er	Hamstick	og	hinum	
Hustler,	bæði	fyrir	20/40/80m,	auk	fleiri	
banda.	Um	er	að	ræða	óformlegan	við-
burð	úr	grasrótinni,	en	við	vonumst	 til	
að	 sem	 flestir	 sem	 áhuga	 hafa	 á	 „/M-
viðskiptum“	mæti!“
Þeir	 Benedikt	 og	 Guðmundur	 mættu	
síðan	í	Skeljanesið	á	tilsettum	tíma	auk	
þess	sem	Ari	Þór	Jóhannesson,	TF3ARI,	
bættist	 í	 hópinn	 á	 sínum	 bíl.	 Prófaður	
var	sviðsstyrkur	á	þremur	bílloftnetum:	
„Hamstick“	 (TF3GL/M),	 „Hamstick	 –	
styttri	 útgáfa“	 (TF3ARI/M)	 og	 „Hustler	
MO2+RM-80	 (TF3CY).	 Í	 öllum	 tilvikum	

John, ON4UN, færði Í.R.A.eintak af nýjustu útgáfu bókar sinnar “ON4UN’s Low‑Band 
DXing” að gjöf. Jónas Bjarnason, TF3JB, formaður félagsins tekur við gjöfinni. Ljós‑
mynd: Jón Svavarsson, TF3LMN.

var	 sendiafl	 100W.	 Þrjár	 heimastöðvar	
gáfu	 upplýsingar	 um	 sviðsstyrk	 í	
prófuninni,	 þ.e.	 TF1EIN	 í	 Hveragerði,	
TF2JB	 á	 Hvanneyri	 og	 TF5BY	 á	 Akur-
eyri.	Í	sem	allra	stystu	máli	voru	niður-
stöður	þær	að	Hustler‘inn	kom	best	út,	
Hamstick	(„original“)	næstbest	og	Ham-
stick	 („styttri	 útgáfa“)	 var	 þriðja	 best.	
Prófunin	var	athyglisverð	og	skemmtileg	
og	 voru	 margir	 sem	 fylgdust	 með	 í	
Skeljanesi	 og	 margir	 sem	 hlustuðu	 á	
tíðninni	3637	kHz.

12. ágúst – CQ WW DX SSB keppnin 
2010. 	Í	ágústhefti	CQ		tímaritsins	2011	
eru	birtar	niðurstöður	úr	CQ	World-Wide	
DX	SSB	keppninni	sem	fram	fór	helgina	
30.-31.	 október	 2010.	 Ágæt	 þátttaka	
var	 frá	TF,	en	alls	sendu	7	stöðvar	 inn	
keppnisdagbækur	 og	 deildist	 þátt-
takan	 á	 6	 keppnisflokka.	 Sigurður	 R.	
Jakobsson,	 TF3CW,	 var	 með	 afgerandi	
bestan	 árangur	 TF-stöðva	 í	 keppninni,	
með	 nær	 1	 milljón	 stiga	 og	 3.028	
QSO.	 Þessi	 árangur	 tryggði	 Sigurði	 4.	
sæti	 í	Evrópu	og	6.	sæti	yfir	heiminn	 í	
sínum	keppnisflokki.	Hann	keppti	í	ein-

menningsflokki	á	14	MHz,	hámarksafli.	
Yngvi	Harðarson,	TF3Y,	varð	í	efsta	sæti	
[innan	TF]	 í	keppnisflokknum	„öll	bönd	
hámarksafl“	 eða	með	 287	 þúsund	 stig	
og	 905	QSO.	 Í	 öðru	 sæti	 varð	 Andrés	
Þórarinsson,	 TF3AM,	 með	 269	 þúsund	
stig	 (í	 raun	 fleiri	 QSO	 og	 margfaldara	
heldur	en	Yngvi	en	óhagstæðara	hlutfall	
QSO	 stiga).	 Ársæll	 Óskarsson,	 TF3AO,	
var	 með	 3.	 bestan	 árangur,	 með	 363	
QSO	á	21	MHz.

14. ágúst – 65 ára afmæli Í.R.A.  
65	 ár	 voru	 liðin	 frá	 stofnun	 Í.R.A.	
þann 14. ágúst 2011.	Í	tilefni	þess	var	
haldið	kaffiboð	fyrir	félagsmenn	og	fjöl-
skyldur	 þeirra	 á	 afmælisdaginn	 (sem	
bar	upp	á	sunnudag)	í	aðstöðu	félagsins	
í	 Reykjavík.	 Alls	 mættu	 rúmlega	 60	
manns	 í	 Skeljanesið	 og	 þáðu	 þjóð-
legar	 veitingar,	 þ.e.	 rjúkandi	 kaffi,	 ís-
lenskar	 vöfflur	 og	 pönnukökur	 með	
sultu,	þeyttum	rjóma,	vanilluís,	súkkul-
aði	og	konfekt.	Félagsaðstaðan	var	opin	
á	milli	kl.	14	og	18	og	var	góð	dreifing	
í	 mætingu.	 Ánægjulegt	 var	 hversu	
margir	félagsmenn	mættu	í	Skeljanesið	

ásamt	 fjölskyldum	 sínum	 þennan	 sól-
ríka	 sunnudag.	 Stjórn	 Í.R.A.	 þakkar	
félagsmönnum	góðar	undirtektir	og	Jóni	
Svavarssyni,	TF3LMN,	fyrir	að	koma	og	
taka	 ljósmyndir.	 Nánar	 er	 fjallað	 um	
afmælið	annars	staðar	í	blaðinu.

14. ágúst – Afmælisgjafir til Í.R.A.  
Benedikt	 Guðnason,	 TF3TNT,	 færði	
félaginu	 að	 gjöf	 hljóðnemaarm	 fyrir	
Heil	 Gold	 line	 Pro	 borðhljóðnemann	
sem	 notaður	 er	 við	 Kenwood	 TS-2000	
sendi-/móttökustöðina	 í	 fjarskiptaher-
bergi	TF3IRA.	Armurinn	er	sérhannaður	
hljóðnemaarmur.	

Ennfremur	 bárust	 félaginu	 eftirtaldar	
sex	 nýjar	 bækur	 að	 gjöf	 frá	 Jónasi	
Bjarnasyni,	TF2JB.	Þær	eru:	ARRL‘s	HF	
Digital	Handbook,	4.	útgáfa	2010,	höf-
undur:	Steve	Ford,	WB8IMY;	The ARRL 
Satellite Handbook,	 1.	 útgáfa	 2008,	
höfundur	Steve	Ford,	WB8IMY;	Stealth 
Antennas,	 endurprentun	 2011,	 höf-
undur:	 Steve	 Nichols,	 GØKYA;	 RTTY/
PSK31 for Radio Amateurs, endur-
prentun	2010,	höfundur:	Roger	Cooke,	

Benedikt Guðnason, TF3TNT, við nýja hljóðnemaarminn við Kenwood TS‑2000 stöð‑
ina. Ljósmynd: Jón Svavarsson, TF3LMN. 

Keppnisflokkur Kallmerki Árangur QSO CQ 
svæði

DXCC 
einingar

Öll bönd - einmenningsflokkur, hámarks útgangsafl TF3Y* 287.272 905 45 104

Öll bönd - einmenningsflokkur, hámarks útgangsafl TF3AM 268.640 1057 47 183

Öll bönd - einmenningsflokkur, lágafl (100W) TF8GX* 45.510 219 31 80

Öll bönd - einm.flokkur, hámarks útgangsafl, aðstoð TF3IG* 7.840 111 21 59

14 MHz - einmenningsflokkur, hámarks útgangsafl TF3CW* 996.853 3028 34 109

21 MHz - einm.flokkur, hámarks útgangsafl, aðstoð TF3AO* 17.689 363 9 40

1.8 MHz - einmenningsflokkur, hámarks útgangsafl TF3SG* 19.527 206 15 54
*Bestur árangur í viðkomandi keppnisflokki (innan TF) og handhafi viðurkenningarskjals.

G3LDI	 (bókinni	 fylgir	CD	diskur);	Nifty 
E‑Z Guide to PSK31 Operation,	1.	útgáfa	
2008,	 höfundur:	 Bernie	 Lafreniere,	
N6FN;	og	Perera‘s	Telegraph	Collectors	
Guide,	 endurprentun	 2010:Höfundur	
Tom	Perera,	W1TP.	Stjórn	Í.R.A.	þakkar	
hlutaðeigandi	fyrir	gjafirnar	sem	koma	í	
góðar	þarfir.

15. ágúst – Morsæfingar á 3540 
kHz.  Stefán	 Arndal,	 TF3SA,	 hóf	
sendingu	 morsæfinga	 á	 ný	 þann 15. 
ágúst.	 Sendingar	 eru	 alla	 mánudaga,	
þriðjudaga	 og	 miðvikudaga	 á	 tíðninni	
3540	 kHz	 (+/-	 QRM)	 kl.	 20:30.	 Hver	
útsending	 er	 um	 30	 mínútur.	 Að	
æfingunni	 lokinni,	 eru	 æfð	 sambönd	
á	 morsi	 á	 tíðninni.	 Stefán	 áformar	 að	
halda	 sendingum	 áfram,	 eitthvað	 fram	
á	veturinn.

16. ágúst – Samráðsfundur með 
fulltrúum PFS.  Tíðnistefna	 Póst-	 og	
fjarskiptastofnunar	 2011-2014	 var	
sett	 fram	 til	 kynningar	 á	 heimasíðu	
stofnunarinnar	þann	1.	júlí.	PFS	kallaði	
jafnframt	 eftir	 samráði	 við	 hagsmuna-
aðila	 um	einstök	 atriði	 tíðnistefnunnar.	

Skjal	 stofnunarinnar	 þessa	 efnis,	 auk	
sérstaks	 umræðuskjals	 um	 farnets-
þjónustur	 og	 úthlutun	 tilheyrandi	
tíðnisviða,	var	sett	á	heimasíðu	Í.R.A.	til	
kynningar	á	meðal	félagsmanna	þann	7.	
júlí.	Frestur	PFS	til	að	skila	umsögnum	
og	athugasemdum	var	til	19.	ágúst.
Efni	 tíðnistefnunnar,	 sem	 sérstaklega	
varðar	radíóamatöra,	er	birt	í	kafla	6.11	
(bls.	 27)	 í	 eftirfarandi	 texta:	 “Radíó-
áhugamannaþjónusta.	 Þjónusta	 fyrir	
radíóáhugamenn	 (radíóamatöra)	 er	
viðurkennd	af	hálfu	 ITU	með	 formlegri	
þjónustuskilgreiningu	í	fjarskiptareglum	
og	sérstaklega	úthlutuðu	tíðnisviði	fyrir	
þá.	Það	er	mat	PFS	að	auka	þurfi	fræðslu	
og	eftirlit	með	þessari	þjónustu	og	meta	
hvort	ástæða	sé	 til	 að	endurskoða	há-
markssendistyrk	sem	 leyfður	er	 í	 þétt-
býli	Þá	verður	metið	hvort	ástæða	er	til	
að	gera	kröfur	um	tiltekna	lágmarksfjar-
lægð	 loftnets	 frá	 íbúðarhúsnæði	m.t.t.	
alþjóðlegra	viðmiða”.
Stjórn	 Í.R.A.	 tók	 til	 umfjöllunar	 þau	
fjögur	 meginatriði	 tíðnistefnunnar	
sem	 snerta	 radíóamatöra,	 þ.e.	 mat	
stofnunarinnar	 um	 þörf	 á	 aukinni	
fræðslu,	auknu	eftirliti,	hvort	ástæða	sé	

til	 að	 endurskoða	 hámarkssendistyrk	 í	
þéttbýli	og	lágmarksfjarlægð	loftnets	frá	
íbúðarhúsnæði.	Í	framhaldi	umfjöllunar	
um	þessi	atriði,	var	formlega	fjallað	um	
málið	 á	 stjórnarfundi	 þann	19.	 júlí	 s.l.	
og	 samþykkt,	 að	 óska	 eftir	 samráðs-
fundi	með	fulltrúum	stofnunarinnar.	

Sérstakur	 samráðsfundur	 var	 síðan	
haldinn	 með	 fulltrúum	 Póst-	 og	 fjar-
skiptastofnunar	 þann 16. ágúst	
þar	 sem	 m.a.	 var	 farið	 yfir	 framan-
greind	 meginatriði.	 Fulltrúar	 PFS	
á	 þeim	 fundi	 voru	 þeir	 Þorleifur	
Jónasson,	 forstöðumaður	 tæknideildar	
stofnunarinnar;	Bjarni	Sigurðsson,	sér-
fræðingur;	 og	 Hafþór	 Óskarsson,	 sér-
fræðingur.	 Fram	 kom,	 að	 Hörður	 R.	
Harðarson,	 sérfræðingur,	 hefði	 að	 öllu	
jöfnu	 setið	 fundinn,	 en	 var	 í	 fríi	 þegar	
hann	var	haldinn.	Frá	hendi	Í.R.A.	sátu	
fundinn:	 Jónas	 Bjarnason,	 TF2JB,	 for-
maður;	 Sæmundur	 E.	 Þorsteinsson,	
TF3UA,	 ritari;	 Kristján	 Benediktsson,	
TF3KB,	 IARU	 tengiliður;	 og	 Vilhjálmur	
Þór	 Kjartansson,	 TF3DX,	 formaður	
prófnefndar.	 Stjórn	 Í.R.A.	 er	 þeirrar	
skoðunar	að	 fundurinn	hafi	verið	mjög	
gagnlegur	 og	 þjónað	 tilgangi	 sínum	 í	
því	að	efla	skilning	hjá	báðum	aðilum.	
Stjórn	 Í.R.A.	 mun	 á	 næstunni	 senda	
sérstaka	 greinargerð	 til	 stofnunarinnar	
þar	 sem	 sjónarmið	 félagsins	 eru	 sett	
fram.

16. ágúst – TF3RPC QRV á ný.  
Endurvarpsstöðin	 TF3RPC	 (Einar)	 varð	
QRV	á	ný	þann 16. ágúst	kl.	14:00	og	
annaðist	 Sigurður	 Harðarson,	 TF3WS,	
tenginguna.	 Ástæða	 þess	 að	 endur-
varpinn	 hafði	 verið	 úti	 í	 nokkurn	 tíma	
var,	 að	 unnið	 var	 að	 breytingum	 og	
endurnýjun	raflagna	í	þeim	hluta	bygg-
ingarinnar	 við	Hagatorg	 þar	 sem	hann	
er	staðsettur.	Ekki	þurfti	að	færa	loftnet	
og	er	búnaður	óbreyttur	frá	því	sem	var.	
Bestu	 þakkir	 til	 Sigurðar	 Harðarsonar,	
TF3WS.	 Ennfremur	 þakkir	 til	 Ara	 Þórs	
Jóhannessonar,	TF3ARI,	 sem	aðstoðaði	
Sigurð	við	prófanir.

Bókagjöf barst til Í.R.A. í tilefni 65 ára afmælisins þann 14. ágúst 2011.

Framkvæmdanefnd IARU Svæðis‑1 2011‑2014. Hans Blondeel Timmerman, PB2T (formaður) er þriðji frá vinstri. Aðrir stjórnar‑
menn: Hani Raad, OD5TE (varaformaður), Dennis Green, ZS4BS (ritari) er fjórði frá vinstri, Andreas Thiemann, HB9JOE (gjald‑
keri), Thilo Kootz, DL9KCE (meðstjórnandi), Colin Thomas, G3PSM (meðstjórnandi), Nikola Percin, 9A5W (meðstjórnandi), 
Anders Larsson, SM6CNN (meðstjórnandi) og Panayot Danev, LZ1US (meðstjórnandi).

19. ágúst – Ráðstefna IARU Svæðis 
1.  Ráðstefna	IARU	svæðis	1	var	haldin	
í	Sun	City	í	Suður-Afríku	dagana	13.‑19. 
ágúst.	 Alls	 sóttu	 103	 aðilar	 viðburðinn	
og	voru	þeir	fulltrúar	fyrir	54	landsfélög.	
Í.R.A.	veitti	norska	landsfélaginu	(NRRL)	
umboð	til	að	fara	með	atkvæði	okkar	á	
ráðstefnunni.	 Flestir	 embættismenn,	
þ.m.t.	Hans	Bondeel	Timmerman,	PB2T,	
formaður	 framkvæmdanefndar	 IARU	
Svæðis	 1	 síðastliðið	 kjörtímabil,	 voru	
endurkjörnir	 til	 næstu	 3	 ára	 (2011-
2014).	Ráðstefnur	svæðis	1	eru	haldnar	
á	3	ára	fresti	og	verður	næsta	ráðstefna	
haldin	í	Búlgaríu	2014.	

20. ágúst – Vita- og vitaskipahelgin 
2011. 	 Sigurður	 Smári	 Hreinsson,	
TF8SM,	 var	 ánægður	 með	 vitahelgina	
þegar	 rætt	 var	 við	 hann	 mánudaginn	

eftir	 viðburðinn.	 Smári	 sagði,	 að	 Guð-
laugur	 Kristinn	 Jónsson,	 TF8GX	 og	
Birna	 (XYL)	 hafi	 lagað	 um	 20	 lítra	 af	
kjúklingasúpu	á	 laugardeginum	og	hún	
hafi	klárast	rétt	fyrir	kl.	17.	Alls	hafi	farið	
út	 45	 súpuskálar	 sem	 sé	 heldur	 meiri	
fjöldi	 en	 í	 fyrra	 (2010)	 en	 þá	 fóru	 út	
40	súpuskálar.	Erling	Guðnason,	TF3EE	
og	Höskuldur	Elíasson,	TF3RF,	 skruppu	
suður	eftir	um	hádegisbilið	á	laugardag	
og	sagði	Erling,	að	kjúklingasúpan	hafi	
verið	 ein	 sú	 allra	 besta	 sem	hann	hafi	
fengið	 og	 hafi	 fleiri	 en	 þeir	 Höskuldur	
verið	á	sama	máli.	Menn	giska	á,	að	á	
milli	 30-40	manns	 hafi	 komið	 á	 Garð-
skaga	 á	 meðan	 viðburðurinn	 stóð	 yfir	
helgina	 20.-21.	 ágúst,	 en	 flestir	 höfðu	
yfirgefið	 staðinn	 á	 milli	 kl.	 17-18	 á	
sunnudeginum.	
Framkvæmdanefnd	 Vita-	 og	 vitaskipa-

helgar	sem	var	valin	á	félagsfundi	í	fyrra	
(2010)	var	endurskipuð	með	óbreyttum	
mannskap	á	stjórnarfundi	þann	19.	júlí.	
Sveinn	 Bragi	 Sveinsson,	 TF3SNN,	 for-
maður	 nefndarinnar,	 baðst	 þó	 undan	
störfum	 í	 nefndinni	 þann	 16.	 ágúst	 af	
persónulegum	 ástæðum	 og	 var	 verk-
efnið	 því	 undirbúið	 af	 þeim	 Sigurði	
Smára	 Hreinssyni,	 TF8SM,	 og	 Jóni	
Þóroddi	 Jónssyni,	 TF3JA.	 Jón	 Þóroddur	
þurfti	 reyndar	 að	 fara	 utan	 skömmu	
fyrir	 viðburðinn,	 þannig	 að	 Sigurður	
Smári	 Hreinsson,	 TF3SM,	 annaðist 
lokaundirbúning	 og	 framkvæmdir	 á	
staðnum.	Að	venju	lagði	félagið	til	tæki	
og	búnað	sem	talinn	var	nauðsynlegur.	
Stjórn	Í.R.A.	 færir	þeim	Sigurði	Smára	
og	Jóni	Þóroddi	bestu	þakkir.

25. ágúst – Varahlutir í AlfaSpid 
rótor.  SteppIR	3E	3	staka	Yagi	loftnet	
félagsstöðvarinnar	 hefur	 verið	 „fast-
stillt“	 í	 270°	 í	 nokkurn	 tíma.	 Ástæðan	
er	sú	að	bilun	kom	upp	 í	AlfaSpid	RAK	
rótor	félagsins	í	apríl	s.l.	(sbr.	umfjöllun	
í	3.	 tbl.	CQ	TF	2011).	Þegar	málið	var	
skoðað	 kom	 í	 ljós	 að	 bæði	 mótor	 og	
„magneta“	 voru	 ónýt	 og	 virðist	 sem	
sjór	hafi	komist	 inn	 í	 rótorhúsið.	Vara-
hlutir	voru	pantaðir	í	ágúst	og	lögðu	af	
stað	frá	Kanada	þann 25. ágúst. Þess	er	
að	 vænta	 að	þeir	 berist	 síðar	 í	 þessum	
mánuði	(september)	eða	byrjun	október	
n.k.	

25. ágúst – Fjarskiptadagbækur 
félagsstöðvarinnar.  Áframhaldandi	
undirbúningsvinna	 er	 komin	 af	 stað	
við	 að	 undirbúa	 að	 sækja	 um	 helstu	

Í blíðunni við Garðaskagavita 20. ágúst s.l. Frá vinstri: Erling Guðnason, TF3EE; Halldór Christensen, TF3GC; Bjarni Sverrisson, 
TF3GB; Guðmundur Ingi Hjálmtýsson, TF3IG; Stefán Arndal, TF3SA (en hann átti 80 ára afmæli þann 26. ágúst s.l.); Sigurður 
Smári Hreinsson, TF8SM; og Höskuldur Elíasson, TF3RF. Ljósmynd: Ari Þór Jóhannesson, TF3ARI. 

Sigurður Smári Hreinsson, TF8SM og Jón Gunnar Harðarson, TF3PPN, við fjarskipta‑
tjald félagsins á Vita‑ og vitaskipahelginni 2011.

viðurkenningarskjöl	 radíóamatöra	 fyrir	
félagsstöðina	 en	 fyrstu	 þrjú	 DXCC	
skjölin	 eru	 nú	 í	 höfn	 (sjá	 frásögn	
aftar).	 Til	 að	 hægt	 sé	 að	 vinna	 verk-
efnið	áfram,	þarf	að	safna	saman	dag-
bókum,	senda	eftir	QSL	kortum	sem	á	
vantar	o.fl.	Matthías	Hagvaag,	TF3-Ø35,	
mun	vinna	að	verkefninu	ásamt	fleirum.	
Til	 að	 tryggja	 framvindu	 þess,	 þarf	 að	
koma	upplýsingum	í	eiginlegt	dagbókar-
forrit	(Ham	Radio	DeLuxe,	HRD)	en	þær	
eru	 nú	 varðveittar	 í	 ýmsum	 forritum,	
m.a.	WinTest	og	Mix	(PSK/RTTY	forrit).	
Matthías	og	Benedikt	Sveinsson,	TF3CY,	
stöðvarstjóri	 áttu	 fund	 um	málið	þann 
25. ágúst	og	munu	þeir	vinna	að	verk-
efninu	 í	 félagi	 við	 Bjarna	 Sverrisson,	
TF3GB,	 sem	 er	 QSL	 Manager	 fyrir	
félagsstöðina.

25. ágúst – Tímarit gerð aðgengileg.		
Félaginu	berast	reglulega	 í	pósti	10-12	
tímarit	frá	landsfélögum	radíóamatöra	í	
Evrópu,	Ameríku	og	víðar.	Í	haust	hefur	
opnun	 félagsaðstöðunnar	 m.a.	 verið	
undirbúin	 í	 nokkur	 skipti	 með	 því	 að	
leggja	 fram	 þau	 tímarit	 sem	 félaginu	
berast	á	stóra	staka	borðið	í	samkomusal	
á	1.	hæð	(sbr.	mynd).	Hugmyndin	með	
þessu	er	að	gera	tímaritaeign	félagsins	
aðgengilegri	fyrir	félagana	að	skoða	og	
lesa	þegar	þeir	koma	í	Skeljanesið.	Þar	
sem	 tilraunin	 hefur	 reynst	 vel,	 hefur	
verið	 ákveðið	 að	 halda	 þessu	 áfram	
og	 verður	 miðað	 við	 að	 4-5	 nýjustu	
tölublöðin	 af	 hverju	 tímariti	 liggi	 nú	
frammi	 á	 fimmtudagskvöldum.	 Um	 er	
að	ræða	tímarit	 frá	Danmörku,	Noregi,	
Svíþjóð,	Finnlandi,	Bretlandi,	Frakklandi,	
Þýskalandi,	Ítalíu	og	Bandaríkjunum.	Að	
auki	 berst	 okkur	 JARL	News	 frá	 Japan	
(er	 ekki	 með	 á	 myndinni).	 Í	 raun	 eru	
þetta	mikil	verðmæti.	Sem	dæmi,	er	ár-
legur	áskriftarkostnaður	um	13	þúsund	
krónur	 ef	 menn	 vilja	 t.d.	 kaupa	 OZ	
frá	 EDR.	 Blaðið	 er	 oftast	 ekki	 margar	
blaðsíður,	 en	 birtir	 gjarnan	 áhugavert	
efni.	 Sá	 sem	 t.d.	 vill	 fylgjast	 með	

blaðinu,	getur	sparað	sér	þá	áskrift	með	
því	að	lesa	blaðið	í	Skeljanesinu	og	tekið	
ljósrit	 af	 greinum	 sem	 þar	 birtast,	 ef	
vill.	Auk	þessara	blaða	berast	oft	blöðin	
Funkamateur	og	CQ	Magazine.	

5. september – Viðtöku merkja á 
3637 kHz streymt á netið.  Ari	 Þór	
Jóhannesson,	 TF3ARI,	 stendur	 að	 baki	
uppsetningu	SDR	viðtækis	sem	er	stað-
sett	skammt	frá	vitanum	á	Garðskaga.	
Sigurður	 Smári	 Hreinsson,	 TF8SM,	
kemur	jafnframt	að	málinu	og	annaðist	
hann	m.a.	 öflun	 heimildar	 hjá	 sveitar-
félaginu	 fyrir	 staðsetningu	 viðtækisins	
í	 gamla	 vitavarðarhúsinu	 á	 staðnum.	
Verkefnið	 snýst	 um	 staðsetningu	 við-
tækis	á	Garðskaga	til	móttöku	á	innan-
landstíðninni,	 3637	 kHz,	 sem	 fyrst	 um	
sinn	verður	einvörðungu	streymt	á	netið	
(en	í	framhaldi	einnig	send	út	á	2	metra	
bandinu)	 í	 því	 augnamiði,	 að	auðvelda	
leyfishöfum	sem	búa	við	truflanir	í	þétt-
býlinu	 á	 stór-Reykjavíkursvæðinu	 (og	
annars	 staðar)	 að	 hafa	 sambönd	 á	 80	
metrum.	 Þegar	 fram	 í	 sækir,	 er	 hug-
myndin	 að	 senda	merkin	 út	 á	 tíðninni	
144.550	 MHz	 og	 hefur	 Póst-	 og	 fjar-
skiptastofnun	 úthlutað	 Ara	 Þór	 kall-
merkinu	TF8SDR	til	þeirra	nota.	

Til	 að	 byrja	 með	 virkar	 „linkur“	 inn	 á	
SDR	 viðtækið	 aðeins	 um	 helgar	 því	
tækið	 er	 tengt	 í	 gegnum	 3G	 kerfi	 og	
er	 tengingin	 (9	Gb)	 kostnaðarsöm.	Ari	
hefur	bent	félagsmönnum	á,	að	hægt	sé	
að	hlusta	á	viðtækið	allan	sólahringinn	
á	SKYPE.	Nafnið	inn	á	Skype	er	TF8SDR	
og	 er	 viðtækið	 stillt	 á	 “auto	 answer	
mode”.	 Vonir	 standa	 til	 að	 internetmál	
verði	leyst	fljótlega	og	þá	verði	hægt	að	
hafa	setja	upp	heimasíðu	þar	sem	hver	
og	einn	geti	stillt	viðtækið	sjálfstætt	um	
+/-	90	kHz	frá	3.637	MHz.

Um	 er	 að	 ræða	 áhugavert	 verkefni	 og	
er	 ástæða	 til	 að	 hrósa	 þeim	 félögum	
fyrir	 frumkvæðið.	 Hvorutveggja	 er,	 að	
staðurinn	er	áhugaverður	fyrir	tilrauna-
móttöku	merkja	á	80	metrum	(sem	og	
reyndar	á	öðrum	böndum)	og	hins	vegar,	
að	 sendingarnar	 á	 2	 metra	 bandinu	
munu	einnig	gagnast	við	hinar	ýmsu	til-
raunir	 leyfishafa	 í	 metrabylgjusviðinu.	
Fyrstu	 “beta”	 útsendingarnar	 frá	 SDR	
viðtækinu	 á	 Garðskaga	 voru	 settar	 á	
netið	þann	5.	september.	
Umrætt	SDR	viðtæki	var	flutt	tímabundið	
af	tíðninni	3637	kHz	yfir	á	14,034	MHz	
þann	 17.	 september	 til	 að	 auðvelda	
hlustun	 eftir	 merkjum	 frá	 TF3DX	 og	
TF3GD	 (XYL	 TF3DX)	 frá	 Kyrrahafinu,	
en	 þau	 hjón	 voru	 QRV	 frá	 Hawaii	
(KH6)	á	þeirri	 tíðni	(+/-	QRM)	frá	24.-
30.	 september.	 Viðtækið	 á	 Garðskaga	
er	 frá	 FlexRadio	 Systems	 af	 gerðinni	
Flex-1500;	 viðtækið	 er	 stillt	 á	 800	 Hz	
bandbreidd	á	USB.	Loftnet	er	40	metra	
langur	vír.	Slóð:	http://www.livestream.
com/tf8sdr.		

Rifja	má	 upp	 að	 gerð	 var	 tilraun	með	
að	 setja	 merki	 af	 innanlandstíðninni	 á	
80	metrum	á	netið	í	marsmánuði	2009	í	
tengslum	við	ferð	4X4	félaga	(og	leyfis-
hafa	í	þeirra	hópi)	upp	á	miðhálendið.	Þá	

Myndin er af Flex 1500 sendi‑/viðtæki sem er eins og það sem notað er til móttöku 
í gamla vitavarðarhúsinu á Garðskaga fyrir TF8SDR.

var	notað	SDR	viðtæki	í	eigu	Hrafnkels	
Eiríkssonar,	 TF3HR,	 sem	 Vilhjálmur	
Í.	 Sigurjónsson,	 TF3VS,	 setti	 saman.	
Hrafnkell,	 stóð	 fyrir	 verkefninu	 -	 með	
aðstoð	 Jóhanns	 Friðrikssonar,	 TF3WX,	
sem	 vann	 forritavinnu	 ásamt	 honum.	
Sjá	 vefslóð	 á	 umfjöllun	 á	 heimasíðu	
Í.R.A.	um	tilraunina	 frá	7.	mars	2009:	
http://www.ira.is/pages/viewpage.
action?pageId=1638651

9. september – CQ WW DX CW 
keppnin 2010.  Í	 septemberhefti	 CQ	
tímaritsins	 2011	 eru	 birtar	 niðurstöður	
úr	 CQ	 World-Wide	 DX	 CW	 keppninni	
sem	fram	fór	dagana	27.-28.	nóvember	
2010.		Ágæt	þátttaka	var	frá	TF,	en	alls	
sendu	 sjö	 TF-stöðvar	 inn	 keppnisdag-
bækur	 í	 sex	 keppnisflokkum.	 Sigurður	
R.	 Jakobsson,	 TF3CW,	 náði	 afgerandi	
bestum	 árangri	 af	 TF-stöðvum	 í	
keppninni	 og	 var	 með	 734.880	 stig	
og	 2.737	 QSO.	 Þessi	 árangur	 tryggði	
Sigurði	 2.	 sætið	 yfir	 Evrópu	 og	 6.	
sætið	 yfir	 heiminn	 í	 sínum	 keppnis-
flokki.	 Sigurður	 keppti	 í	 einmennings-
flokki	 á	 7	 MHz,	 hámarksafli,	 aðstoð.	
Óskar	Sverrisson,	TF3DC,	náði	ágætum	
árangri	 og	 var	 með	 154.840	 stig	 og	
414	QSO.	Óskar	keppti	 í	einmennings-

flokki	 á	 öllum	 böndum,	 100W,	 aðstoð.	
Þorvaldur	Stefánsson,	TF4M,	náði	einnig	
athyglisverðum	árangri,	en	hann	keppti	
í	einmenningsflokki	á	1,8	MHz	í	erfiðum	
skilyrðum	 og	 var	 með	 31.032	 stig	 og	
197	QSO.	Sjá	nánar	á	meðfylgjandi	töflu	
hér	fyrir	ofan.

14. september – Ný VHF/UHF 
stöð.  Félagið	 hefur	 fest	 kaup	 á	 nýrri	
Yaesu	 FT-7900E	 sambyggðri	 FM	
sendi-/móttökustöð	 fyrir	 144	 MHz	 og	
430	 MHz	 tíðnisviðin.	 Sendiafl	 er	 val-
kvætt,	 5/10/20/50W	 á	 2	 metrum	 og	
5/10/20/45W	 á	 70	 cm.	 Viðtæki	 þekur	
aukalega	tíðnisviðin	frá	108	til	520	MHz	
og	frá	700-1000	MHz.	FT-7900E	kemur	
í	stað	eldri	stöðvar	(Yaesu	FT-4700RH)	
sem	 félaginu	 var	 gefin	 fyrir	 tveimur	

áratugum.	 Nýja	 stöðin	 kostaði	 40	
þúsund	krónur.
Líkt	 og	 um	 hefur	 verið	 rætt,	 m.a.	 við	
undirbúning	 starfsáætlunar	 stjórnar	
félagsins	 fyrir	 yfirstandandi	 starfs-
tímabil,	er	hugmyndin	að	þegar	gengið	
hefur	verið	frá	nýju	stöðinni	í	fjarskipta-
herberginu,	 verði	ætíð	 opið	 á	 145,500	
MHz	og	433,500	MHz	á	opnunarkvöldum	
í	 félagsaðstöðunni.	 Þannig	 geti	 félagar	
kallað	á	TF3IRA	og	verið	nokkuð	vissir	
um	að	 fá	 svar	 þegar	 viðvera	 er	 í	 hús-
næðinu.	 Þessu	 fylgja	 ótvíræð	 þægindi,	
m.a.	 þegar	menn	eru	að	gera	 tilraunir	
o.s.frv.	 Því	 skal	 haldið	 til	 haga,	 að	
þótt	 Kenwood	 TS-2000	 stöðin	 okkar	
geti	 verið	 QRV	 með	 ágætum	 á	 FM	 á	
2	metrum	 og	 70	 sentímetrum,	 þá	má	
ekki	 taka	hana	 fyrir	 not	 af	 þessu	 tagi,	
vegna	 þess	 að	 hún	 þarf	 að	 geta	 verið	
til	 notkunar	 jafnt	á	HF	sem	og	á	VHF/
UHF	 (í	gegnum	gervitungl)	á	opnunar-
kvöldum.

15. september – Sérstakur fimmtu-
dagsfundur.  Góð	mæting	 var	 á	 sér-
stakan	fimmtudagsfund	sem	haldinn	var	
í	 félagsaðstöðunni	 þann 15. septem‑
ber,	eða	yfir	30	manns.	Á	fundinum	fór	
fram	 kynning	 á	 fyrri	 hluta	 vetrardag-
skrár	félagsins	á	yfirstandandi	starfsári	
(2011/2012);	 fyrir	 tímabilið	 október-
desember.	 Í	 annan	 stað	 var	 kynning	á	
helstu	 alþjóðlegum	 keppnum	 á	 næst-
unni,	 auk	 dagskrárliðar	 með	 opinni	
málaskrá.	 Fram	 kom	 m.a.	 í	 kynningu	
formanns,	 Jónasar	Bjarnasonar,	TF2JB,	
að	 samkvæmt	 áætluninni	 verður	 alls	
21	viðburður	 í	boði;	þar	af	átta	erindi.	
Meðal	 nýjunga	 má	 nefna	 flóamarkað	
félagsins	 að	 hausti,	 sem	 verður	 með	
nýju	sniði	og	mun	fyrirkomulagið	verða	
sérstaklega	kynnt	 í	 byrjun	október	nk.	
Þá	má	nefna	ánægjulega	nýjung,	sem	er	
að	Bjarni	Sigurðsson,	sérfræðingur	hjá	
Póst-	 og	 fjarskiptastofnun,	 mun	 koma	
og	flytja	erindi	í	félagsaðstöðunni	þann	
8.	 desember	 nk.	 Loks	 eru	 svokallaðar	
„sunnudagsopnanir“	nú	tvöfalt	fleiri,	eða	
alls	4	og	verður	sú	fyrsta	sunnudaginn	
20.	nóvember.	Alls	koma	um	25	félags-
menn	að	dagskránni	að	þessu	sinni;	þar	
af	 eru	17	 félagsmenn	sem	beint	 koma	
að	 verkefninu	með	 erindisflutningi	 eða	
sem	 leiðbeinendur.	 Formaður	 kynnti	
einnig	 2.	 dagskrárlið	 (í	 forföllum	
Sigurðar	 R.	 Jakobssonar,	 TF3CW)	 og	
var	farið	yfir	helstu	alþjóðlegar	keppnir	
fram	 til	 áramóta.	 M.a.	 var	 komið	 inn	
á	 breytingar	 á	 reglum	 í	 Scandinavian 
Activity (SAC)	keppnunum.	
Kjartan	 Bjarnason,	 TF3BJ,	 varafor-
maður,	annaðist	stjórn	3.	dagskrárliðar	

Sigurður R. Jakobsson, TF3CW, leggur á ráðin með áhugasömum félagsmönnum 
fyrir RDXC keppnina frá TF3W vorið 2011. Ljósmynd: Jón Svavarsson, TF3LMN.

Keppnisflokkur Kallmerki Árangur QSO CQ svæði DXCC 
einingar

Öll bönd (SOP-H) TF3SG 638 21 8 14

Öll bönd (SOP-H-a) TF3IG* 5.624 127 17 57

Öll bönd (SOP-L) TF8GX* 31.428 134 43 65

Öll bönd (SOP-L-a TF3AO 7.625 99 12 49

Öll bönd (SOP-L-a) TF3DC* 154.840 414 44 201

7 MHz (SOP-H-a) TF3CW* 734.880 2.737 38 122

1.8 MHz (SOP-H-a) TF4M* 31.032 197 21 73
*Bestur árangur í viðkomandi keppnisflokki (innan TF) og handhafi viðurkenningarskjals. 

Lágmarks þátttökutími til að hljóta viðurkenningarskjal í keppninni er 12 klukkustundir.	

sem	var	opin	málaskrá	ásamt	Benedikt	
Sveinssyni,	 TF3CY,	 meðstjórnanda.	
Kjartan	 útskýrði,	 að	 hugmyndin	 að	
baki	 þessum	 dagskrárlið	 væri	 m.a.	 að	

opna	vettvang	fyrir	skoðanaskipti	á	milli	
stjórnar	og	 félagsmanna.	Rætt	var	um	
keppnir	 og	 keppnisþátttöku	 frá	 félags-
stöðinni,	tæki,	búnað	og	loftnet	félags-

stöðvarinnar	o.m.fl.	Þá	voru	menn	mjög	
áhugasamir	 um	 SDR	 tæknina	 og	 var	
rædd	uppsetning	SDR	viðtækis	á	Garð-
skaga	á	vegum	þeirra	TF3ARI	og	TF8SM,	
sem	Ari	skýrði	vel.	Fundinum	var	í	alla	
staði	 jákvæður	 og	 var	 umræðum	slitið	
kl.	22:20.

17. september – VHF útileikar 2012.  
Guðmundur	 Löve,	 TF3GL,	 hefur	 tekið	
að	 sér	 að	 leiða	 vinnu	 við	 gerð	 reglna	
fyrir	 sérstaka	 VHF	 útileika	 í	 samræmi	
við	hugmynd	sem	hann	kynnti	 á	póst-
lista	félagsins	þann	19.	ágúst.	Hugmynd	
Guðmundar	 var	 í	 framhaldi	 rædd	 á	
stjórnarfundi	í	félaginu	þann	2.	septem-
ber	sl.	og	samþykkt	að	fara	þess	á	leit	
við	 hann	 að	 taka	 að	 sér	 að	 vinna	 að	
undirbúningi	 verkefnisins.	 Guðmundur	
tók	vel	 í	 það,	og	mun	hann	gera	upp-
kast	að	framkvæmdaáætlun	og	reglum	
fyrir	 slíka	 keppni.	Hann	 leggur	 áherslu	
á	 að	 félagsmenn	 fái	 tækifæri	 til	 að	
fylgjast	 með	 þróun	 verkefnisins	 og	
mun	m.a.	notast	við	póstlista	félagsins	
til	samskipta,	auk	þess	sem	hann	mun	
væntanlega	 opna	 sérstakt	 svæði	 á	
heimasíðunni	 í	 samráði	 við	 Benedikt	
Sveinsson,	 TF3CY,	 rekstrarstjóra	 vef-
miðla.	 Hér	 á	 eftir	 er	 birtur	 texti	 Guð-
mundar	 sem	hann	birti	 á	 póstlistanum	
þann	19.	ágúst.
„Eftir skemmtilegar tilraunir á VHF í 
sumar hefur áhugi minn vaxið á að 
koma í kring VHF viðburði á borð við úti‑
leikana. Nokkrar hugrenningar: Einfalt 
keppniskerfi má sjá hjá ARRL fyrir 
January VHF sweepstakes: http://www.
arrl.org/january‑vhf‑sweepstakes Þetta 
kerfi mætti einfalda enn frekar fyrir 
okkar þarfir. Á okkar litla landi hentar 
e.t.v. best að nota Maidenhead grid 
squares http://f6fvy.free.fr/qthLocator/

Benedikt Sveinsson, TF3CY, meðstjórnandi og Kjartan Bjarnason, TF3BJ, varafor‑
maður kynntu 3. dagskrárlið á fundinum. Ljósmynd: TF2JB.

Guðmundur Löve, TF3GL.

Frá vel heppnuðum fimmtudagsfundi þann 15. september 2011 í félagsaðstöðunni í 
Skeljanesi. Ljósmynd: TF2JB.

Stefán Arndal, TF3SA, við stjórnvölinn á TF3W í SAC CW keppninni í félagsaðstöðu 
Í.R.A. í Skeljanesi 17. september 2011. Ljósmynd: TF3JA.

fullScreen.php til að gefa til kynna 
staðsetningu, en ekki squares. Tilvalin 
tímasetning væri fyrsta helgin í júlí, 
kjörin ferðahelgi“.	

17.-18. september – TF3W QRV 
í SAC CW keppninni.  Félagsstöðin	
TF3W	 var	 QRV	 í	 Scandinavian Activity	
morskeppninni	helgina	17.‑18. septem‑
ber.	 Stefán	 Arndal,	 TF3SA,	 var	 á	
lyklinum.	Stöðin	var	undirbúin	 til	 þátt-
töku	með	 skömmum	 fyrirvara	 af	 þeim	
Benedikt	 Sveinssyni,	 TF3CY,	 stöðvar-
stjóra	og	Guðmundi	Sveinssyni,	TF3SG.	
Stefán	byrjaði	keppnina	á	21	MHz	fyrri	
daginn	 en	 vann	 síðan	 einvörðungu	 á	
14	 MHz.	 Að	 sögn	 stöðvarstjóra,	 voru	
skilyrðin	góð	framan	af	laugardeginum,	
en	versnuðu	þegar	 leið	á	daginn.	Hug-
myndin	var,	að	vinna	á	80	metrunum	og	
ætlaði	 Guðmundur	 Sveinsson,	 TF3SG,	
að	lána	færanlegt	22	metra	hátt	stangar-
loftnet	sitt.	Frá	því	var	hins	vegar	horfið	
vegna	lélegra	skilyrða.	Stefán	hafði	alls	
1198	QSO	og	var	einsamall	í	keppninni	
frá	 félagsstöðinni.	 Þessi	 árangur	 hans	
er	mjög	góður	miðað	við	 léleg	skilyrði.	
Aðrar	 TF-stöðvar	 sem	 skráðar	 voru	 á	
þyrpingu	 (e.	 cluster)	 í	 keppninni	 voru	
TF3DC,	TF3SG	og	TF8GX.

21. september – Vetrardagskrá 
Í.R.A. 2011.  Líkt	 og	 fram	 kemur	 að	
ofan,	 var	 vetrardagskrá	 Í.R.A.	 fyrir	
tímabilið	október-desember	2011	kynnt	
á	 fimmtudagsfundi	 þann	 15.	 septem-
ber.	 Dagskráin	 var	 í	 framhaldi	 sett	 í	
endanlegri	útgáfu	á	heimasíðuna	(undir	
„fréttir“)	 þann 21. september. Og	
tveimur	 dögum	síðar	 á	 varanlegri	 stað	

á	heimasíðunni	 til	uppflettingar	(lengst	
til	 hægri,	 efst	 uppi	 í	 horninu).	 Þar	má	
smella	 á	 tengilinn	 og	 birtist	 þá	 skjalið	
í	 heild	 ásamt	 ljósmyndum	 af	 þeim	
sem	verða	með	erindi.	Það	var	Kjartan	
H.	 Bjarnason,	 TF3BJ,	 varaformaður	
félagsins,	 sem	 stjórnaði	 verkefninu	 og	
eru	honum	færðar	sérstakar	þakkir	fyrir	
vel	 skipulagða	 og	 áhugaverða	 vetrar-
dagskrá.	Sjá	nánari	umfjöllun	á	bls.	31.

23. september – DXCC fyrir TF3IRA.  
Langþráðu	 takmarki	 var	 náð	 þann 23. 
september,	en	þá	voru	DXCC	viðurkenn-
ingaskjölin	þrjú	fyrir	TF3IRA	sótt	 í	 inn-
römmun	 og	 tilbúin	 til	 uppsetningar.	
Þess	 má	 geta	 að	 ARRL	 hefur	 staðfest	
að	 DXCC	 viðurkenningaskjöl	 hafi	 ekki	
áður	verið	gefin	út	á	félagsstöðina.	Um	
er	 að	 ræða	 þrjú	 viðurkenningarskjöl,	
þ.e.	 fyrir	 mors	 (CW),	 tal	 (Phone)	 og	
allar	tegundir	útgeislunar	(Mixed).	Hug-
myndin	var	upphaflega	að	leitast	við	að	
fá	skjölin	til	landsins	í	tíma	fyrir	65	ára	
afmæli	 félagsins	 þann	 14.	 ágúst	 s.l.,	
sem	náðist	ekki.	Mestu	skiptir	þó	að	þau	
eru	 komin	 í	 hendur	 félagsins	 og	 þeim	
verður	valin	staðsetning	í	fjarskiptaher-
bergi	í	samráði	við	Benedikt	Sveinsson,	
TF3CY,	 stöðvarstjóra.	 Búist	 er	 við,	 að	
hægt	verði	að	 sækja	um	 fjórða	skjalið	
fyrir	stafrænar	mótanir	(Digital	modes)	
fyrir	áramót.	

Málið	 á	 sér	 þann	 aðdraganda,	 að	
Matthías	Hagvaag,	TF3-Ø35,	tók	að	sér	
að	vinna	undirbúningsvinnu	að	umsókn	
um	DXCC	til	ARRL	fyrr	á	árinu.	Því	verki	
lauk	í	byrjun	júlí	sl.	og	endanlega	þegar	
þeir	Matthías	og	Guðlaugur	K.	Jónsson,	

TF8GX,	mæltu	sér	mót	 í	 félagsaðstöðu	
Í.R.A.	 í	 Skeljanesi	 fimmtudaginn	 21.	
júlí,	er	Matthías	lagði	fyrir	Guðlaug	(sem	
er	 trúnaðarmaður	 ARRL	 vegna	 DXCC	
umsókna	 hér	 á	 landi)	 síðustu	 kortin	
vegna	umsóknar	um	DXCC	á	morsi	fyrir	
félagsstöðina.	Stjórn	Í.R.A.	þakkar	þeim	
Matthíasi	 og	 Guðlaugi	 fyrir	 aðkomu	
þeirra	að	verkefninu.

Að lokum. Þegar	 þetta	 er	 skrifað	 eru	
enn	 rúmar	 þrjár	 vikur	 í	 1.	 vetrardag	
þann	22.	október.	Undirritaður	óskar	að	
nota	tækifærið	og	þakka	félagsmönnum	
virka	 þátttöku	 í	 viðburðum	 á	 vegum	
félagsins	í	sumar.	Þar	bar	hvað	hæst	65	
ára	afmæli	félagsins	þann	14.	ágúst	sl.	
Þá	er	nýtt	keppnistímabil	vetrarins	hafið	
með	 þátttöku	 félagsstöðvarinnar	 TF3W	
í	SAC	morskeppninni	þann	17.	septem-
ber	s.l.	Ánægjulegt	var	að	sjá	TF3SA	á	
lyklinum	og	góða	niðurstöðu	(um	1200	
QSO).	 Vetrardagskrá	 félagsins	 hefst	
þann	 6.	 október	 nk.	 með	 afhendingu	
verðlauna	 og	 viðurkenningaskjala.	
Dagskráin	 er	 að	 öðru	 leyti	 þétt	 skipuð	
áhugaverðu	 efni.	 Það	 er	 ósk	 stjórnar	
félagsins	að	sem	flestir	félagsmenn	sjái	
sér	fært	að	mæta	á	sem	flesta	viðburði	
sem	eru	í	boði.	Þar	sem	þetta	er	síðasta	
hefti	 CQ	 TF	 á	 árinu,	 er	 félagsmönnum	
og	fjölskyldum	þeirra	sendar	bestu	óskir	
um	 gleðileg	 jól	 og	 farsælt	 komandi	 ár	
2012.

Fyrir	hönd	stjórnar	Í.R.A.
Jónas	Bjarnason,	TF2JB,	formaður.

DXCC viðurkenningarskjölin þrjú komin í vandaða ramma. Næsta skref er að velja þeim stað í fjarskiptaherbergi TF3IRA. 

65 ára afmæli ÍRA
Sunnudaginn	14.	ágúst	sl.	fagnaði	ÍRA	65	ára	
afmæli	 félagsins.	 	 Félagið	 var	 stofnað	 mið-
vikudagskvöldið	14.	ágúst	árið	1946	í	Tjarnar-
kaffi,	 Vonarstræti	 10	 (Oddfellowhúsinu)	 í	
Reykjavík,	en	fyrsta	fasta	aðsetur	félagsins	var	
að	Fríkirkjuvegi	11.

Stjórn	Í.R.A.	ákvað	að	halda	upp	á	afmælið	með	þjóðlegum	
hætti,	 þ.e.	 kaffiboði	 fyrir	 félagsmenn,	 fjölskyldur	 þeirra	 og	
gesti	í	félagsaðstöðunni	í	Skeljanesi.	Stjórnarmenn	skiptust	á	
að	baka	vöfflur	og	pönnukökur	sem	gestir	gæddu	sér	á	með	
sultu	og	þeyttum	rjóma	ásamt	kaffi	og	konfekti.		Alls	mættu	
um	60	manns	í	afmælið,	sem	góður	rómur	var	gerður	að.

Þrír stjórnarmanna sem stóðu vaktina við veitingar á afmæl‑
inu:  Sæmundur Þorsteinsson, TF3UA; Guðmundur Sveinsson, 
TF3SG og Gísli G. Ófeigsson, TF3G.  Ljósmynd:  Jón Svavars‑
son, TF3LMN.

Þrír formenn félagsins:  Haraldur Þórðarson, TF3HP (formaður 
1996‑2007), Axel Sölvason, TF3AX (formaður 1978‑1979) og 
Jónas Bjarnason, TF2JB (formaður frá 2009).  Ljósmynd:  Jón 
Svavarsson, TF3LMN.

Synir Sæmundar Þorsteinssonar, TF3UA, Sigurður Finnbogi 
og Þorsteinn, ásamt Svönu, XYL Sæmundar.  Ljósmynd:  Jón 
Svavarsson, TF3LMN.

Stefán Arndal, TF3SA, með fjölskyldu ‑ Rósu (XYL, til vinstri á 
myndinni), Elísabetu og Breka (sitjandi). Ljósmynd: Jón Svav‑
arsson, TF3LMN.

Erla (XYL TF3KX) ásamt Unni (XYL Odds Helgasonar) og Reynir 
Björnsson, TF3JL. Ljósmynd:  Jón Svavarsson, TF3LMN.

Friðrik Á. Pálmason, TF8FP, og afastrákur í fjarskiptaherbergi 
TF3IRA í Skeljanesi. Ljósmynd:  Jón Svavarsson, TF3LMN.

Eins	 og	 staðan	 er	 í	 dag	 búa	 radíó-
amatörar	í	flestum	löndum	í	IARU	Svæði	
1	 við	 takmarkaðar	 heimildir	 í	 þessum	
tíðnisviðum	 og	 eru	 flestar	 veittar	 á	
víkjandi	 grundvelli,	 auk	 þess	 að	 vera	
takmarkaðar	 í	 tíma.	 Samkvæmt	 því	
eru	 heimildir	 á	 600	 metrum	 eru	 ekki	
samræmdar.	 Og	 á	 60	 metrum	 eru	
heimilaðar	á	bilinu	frá	5-8	fastar	tíðnir.	
Vegna	 þessa	 er	 ekki	 í	 gildi	 samþykkt	
niðurskipting	á	þessum	tíðnisviðum	frá	
hendi	IARU	Svæðis	1.	Með	tilliti	til	þess	
að	 á	 Íslandi	 og	 í	 Noregi	 er	 samræmd	
tíðniúthlutun,	 þ.e.	 á	 5260-5410	 kHz	
(60	 metrum)	 annarsvegar	 og	 á	 493-
510	kHz	(600	metrum)	hinsvegar,	þykir	
skynsamlegt	 að	 samræma	 skipulag	
notkunar	 í	 löndunum.	 Fyrir	 liggur,	 að	
þessi	 niðurskipting	 geti	 orðið	 vísir	 að	
nýrri	 tíðniskipan	 IARU	Svæðis	 1	 þegar	
þar	að	kemur	(sbr.	að	gert	er	ráð	fyrir	
stafrænum	 tegundum	útgeislunar,	 sem	
enn	 eru	 ekki	 heimilaðar	 innan	 TF	 og	
LA).	 Í	 ljósi	 þessa	 er	mælt	með	 að	 ís-
lenskir	 radíóamatörar	 virði	 framsetta	
tíðniskipan	 NRRL,	 samkvæmt	 eftir-
farandi	niðurskiptingu	tíðnisviðanna.
Þess	 er	 farið	 á	 leit	 að	 almennt	 sé	
tekið	 tillit	 til	 eftirtalinna	 fastra tíðna	
(sendiaflestur	 á	 USB)	 þar	 sem	 sumar	

þeirra	 eru	 ennþá	 einu	 möguleikar	
annarra	 leyfishafa	 í	 sumum	 löndum	 í	
IARU	Svæði	1	til	að	vinna	í	tíðnisviðinu.

5280	kHz	5278,5	kHz	
5290	kHz	5288,5	kHz	
5332	kHz	5330,5	kHz	
5348	kHz	5346,5	kHz	
5368	kHz	5366,5	kHz	
5373	kHz	5371,5	kHz	
5400	kHz	5398,5	kHz

	
Líkt	 og	 er	 kunnugt,	 þurfa	 íslenskir	
leyfishafar	 að	 sækja	 sérstaklega	 um	
heimild	 til	 Póst-	 og	 fjarskiptastofnunar	
til	 að	 gera	 tilraunir	 í	 ofangreindum	 60	
og	600	metra	tíðnisviðunum.	Núgildandi	
heimildir	okkar	gilda	til	31.12.2012.

(1) 493-510 kHz.	Heimild	er	bundin	við	
notkun	á	morsi	(A1A	tegund	útgeislunar).	
Hámarks	leyfilegt	útgangsafl	er	100W	á	
víkjandi	grundvelli.

(2) 5260-5410 kHz.	Heimild	er	bundin	
við	notkun	á	morsi	 (A1A)	og	 tali	 (J3E,	
USB	 tegund	 útgeislunar).	 Hámarks-
bandbreidd	merkis	 er	 3	 kHz.	 Hámarks	
leyfilegt	útgangsafl	er	100W	á	víkjandi	
grundvelli.
	
Heimildir	 okkar	 í	 þessum	 tíðnisviðum	
eru	veittar	með	þeim	fyrirvara	að	komi	
til	truflana	á	annarri	fjarskiptastarfsemi,	
þá	 verði	 að	 hætta	 sendingum	 strax.	
Kallmerki	skal	notast	við	upphaf	og	endi	
fjarskiptasambands	 og	 með	 viðeigandi	
reglulegu	 millibili	 á	 meðan	 fjarskipta-
samband	varir.	N-leyfishafar	og	G-leyfis-
hafar	 njóta	 sömu	 réttinda.	 Sækja	 má	
um	heimild	á	tölvupósti	til	PFS	á	hrh@
pfs.is.	 Fyrir	 þá	 sem	 vilja	 fræðast	 um	
þessi	nýju	tíðnisvið	er	bent	á	greinar	um	
500	kHz	og	5	MHz	böndin	sem	birtust	í	
2.	tbl.	CQ	TF	2010	(bls.	18	annarsvegar,	
og	bls.	22	hinsvegar).	

Jónas BJarnason, tf2JB

Samræmt tíðniskipulag á 60 og 600 metrum

Stjórn	Í.R.A.	hefur	samþykkt	að	mæla	með	að	íslenskir	leyfishafar	taki	upp	tíðniskiptingu	
systurfélags	okkar	 í	Noregi	 (NRRL)	á	600	og	60	metrum.	Málið	var	kynnt	á	heimasíðu	
félagsins	og	póstlista	þann	27.	júlí	2011	og	hefur	hlotið	jákvæðar	viðtökur.

Tafla 2.  Tíðnisviðið 5260‑5410 kHz (60 metrar)

Viðmiðunartíðni Teg. útgeislunar Teg. notkunar Tilgreint tíðnisvið fyrir mism. teg. útg.

5310	kHz Mors	(A1A)	 Almenn	kalltíðni	 5305-5315	kHz	(eingöngu	mors)	

5335	kHz QRP,	allar	teg.	útgeislunar	 Almenn	kalltíðni	 5330-5340	kHz	(allar	teg.	útgeislunar,	en	QRP	afl)	

5355	kHz Stafrænar	teg.	útgeislunar	 Almenn	kalltíðni	 5350-5360	kHz	(stafrænar	teg.	útgeislunar)	

5375	kHz Tal	(J3E,	USB)	 Almenn	kalltíðni	 5375-5390	kHz	(eingöngu	tal)	

5403,5	kHz Tal	(J3E,	USB)	 Almenn	kalltíðni,	DX	 	

Tafla 1.  Tíðnisviðið 493‑510 kHz (600 metrar)

Viðmiðunartíðni Teg. útgeislunar Tegund notkunar 

500	kHz Mors	(A1A)	 Almenn	kalltíðni	

503	kHz	 Mors	(A1A)	 Almenn	samskipti	

Minnum á vefverslun I.R.A

http://www.ira.is/pages/viewpage.action?pageId=1639299



Ekki	 má	 heldur	 gleyma	 framlagi	 Billa,	
TF5B,	 sem	 annaðist	 gerð	 viðurkenn-
ingarskjala	 útileikanna,	 eins	 og	 hann	
hefur	gert	mörg	undanfarin	ár.

Þátttakan	 í	 ár	 var	 viðunandi,	 en	 vitað	
er	 um	 19	 kallmerki	 sem	 voru	 í	 loftinu	
yfir	helgina	og	starfæksla	stöðva	var	ú	
8	kallsvæðum	af	10	 (öllum	nema	TF6,	
austurlandi,	og	TF7,	Vestmannaeyjum).		
Samtals	skiluðu	hins	vegar	13	inn	radíó-
dagbókum,	 sem	 má	 teljast	 ágætt,	 en	
best	hefði	verið	ef	allir	hefðu	gert	síkt.
Af	þeim	stöðvum	sem	skiluðu	inn	radíó-
dagbókum	 voru	 tvær	 sem	 eingöngu	
voru	 á	 morsi,	 en	 stöðvar	 sem	 voru	
eingöngu	á	tali	voru	sex.		Stöðvar	sem	
bæði	notuðu	tal	og	mors	voru	því	fimm.

Niðurstöður stigagjafar
Þegar	 stigin	 höfðu	 verið	 talin	 saman	
reyndist	 Þorvaldur,	 TF4M,	 vera	 í	 efsta	
sæti,	 með	 2.234.880	 stig	 samtals	 –	
59	 QSO,	 18	 mismunandi	 kallmerki	
(radíóstöðvar)	 og	 sambönd	 í	 8	 kall-
svæðum.	 	 Þetta	 var	 afgerandi	 niður-
staða,	 en	 þar	 á	 eftir	 kom	 Guðmundur	

Löve,	 TF3GL,	 með	 u.þ.b.	 þriðjunginn	
af	 stigafjölda	 Þorvaldar,	 eða	 732.160	
stig.		Guðmundur	hafði	50	QSO,	13	kall-
merki	en	8	kallsvæði	eins	og	Þorvaldur.		
Í	 þriðja	 sæti	 var	 Georg,	 TF2LL,	 með	
656.000	stig,	þ.e.	30	QSO,	10	kallmerki	
og	 6	 kallsvæði.	 	 Georg	 hafði	 sjálfur	
sambönd	 úr	 tveimur	 kallsvæðum,	 sem	
gefur	honum	margfaldara	 fyrir	það,	og	
að	auki	bar	hann	búnaði	sinn	1,1	km	í	
hvort	QTH,	sem	gefur	honum	viðbót	við	
margfaldara	í	stigatalningunni.

Í	 fjórða	 sæti	 kom	 svo	 Guðmundur,	
TF3SG,	með	645.120	stig,	en	til	marks	
um	hve	miklu	margfaldarar	(fjöldi	kall-
svæða	og	fjöldi	kallmerkja)	skipta,	hefði	
hann	lent	í	öðru	sæti	með	806.400	stig	
við	það	eitt	að	bera	stöðina	a.m.k.	1	km	
á	áfangastað	(M3=10).		Villi,	TF3DX,	var	
með	367.200	stig,	en	hann	var	eingöngu	
með	 sendingar	 á	 morsi	 og	 m.a.	 þess	
vegna	 var	 kallmerkjafjöldi	 hans	 aðeins	
helmingur	þess	sem	Þorvaldur	hafði.
Í	 sjötta	 sæti	 var	 undirritaður,	 TF3GB,	
með	 288.000	 stig,	 sem	 jafnframt	 var	
stigahæsta	RA-stöðin.		Benedikt,	TF3CY,	

var	 í	 sjöunda	 sæti	 með	 257.600	 stig,	
Kristinn,	 TF3KX,	 í	 því	 áttunda	 með	
222.720	 stig	 og	 Jónas,	 TF2JB,	 í	 því	
níunda	með	61.600	stig.		Þá	komu	jöfn	
Sigfús,	 SA4BDT,	 og	 Guðrún,	 SA4BTE,	
með	 23.200	 stig	 hvort	 og	 þar	 á	 eftir	
Fritz,	OZ3CC,	með	18.400	stig,	og	loks	
Jón	Þóroddur,	TF3JA,	með	300	stig.

Lokaorð
Búnaður	 var	 af	 ýmsu	 tagi	 í	 leikunum.		
Flestir	 voru	með	 senda	með	 útafl	 100	
W,	 50	 W,	 5	 W,	 2	 W	 og	 niður	 í	 1	 W.		
Loftnet	voru	einnig	af	ýmsu	tagi,	langir	
vírar,	vertikalar,	vöff	á	hvolfi,	lúppur	og	
dræsur.	 	Stórkostlegustu	 loftnetin	voru	
þó	 í	 Otradal	 hjá	 Þorvaldi,	 TF4M,	 enda	
sigraði	hann	í	leikunum	með	glæsibrag.
Hjá	sumum	setti	það	svip	á	útkomuna	
að	þeir	voru	duglegir	við	QTC	viðskipti,	
en	 skipti	 á	 upplýsingum	 um	QSO	 sem	
höfð	voru	áður,	3	send	og	3	móttekin,	
gefa	 120	 punkta	 til	 hvorrar	 stöðvar.		
Sumir	voru	einnig	duglegir	við	að	skipta	
um	bönd	og	nýta	algengustu	þrjá	mögu-
leikana,	 á	 160	 m,	 80	 m	 og	 40-10	 m	
með	því	að	ná	sem	flestum	kallmerkjum	

BJarni sverrisson, tf3gB

TF útileikarnir 2011

Hinir	árlegu	TF	útileikar	fóru	fram	sl.	verslunarmannahelgi,	sem	var	30.	ágúst	til	1.	sept-
ember.		Að	þessu	sinni	tók	undirritaður	að	sér	umsjón	með	útileikunum,	en	fékk	sér	til	
aðstoðar	við	úrvinnsluna	þá	Guðmund,	TF3SG,	Óskar,	TF3DC	og	Kristin,	TF3KX,	sem	hefur	
haft	umsjón	með	útileikunum	að	undanförnu.		

Niðurstöður TF útileikanna 2011

 
Kallmerki

Fj. kallm. 
(M1)

Fj. kallsv. 
(M2)

QRV úr 
kallsv.

 
Punktar

ER/RA 
(M3)

 
Heildar-

stig

 
QSO

TF4M 18 8 0 1.940 ER	8 2.234.880 59

TF3GL 13 8 0 880 ER	8 732.160 50

TF2LL 10 6 2 820 ER	10 656.000 30

TF3SG 12 8 0 840 ER	8 645.120 38

TF3DX 9 4 0 1.200 ER	8,5 367.200 42

TF3GB 8 8 0 900 RA	5 288.000 29

TF3CY 10 7 0 460 ER	8 257.600 22

TF3KX 8 6 0 680 ER	8 222.720 24

TF2JB 8 6 1 220 RA	5 61.600 13

SA4BTD/TF5SJ 4 4 0 290 RA	5 23.200 13

SA4BTE/Guðrún 4 4 0 290 RA	5 23.200 13

OZ3CC/TF3CC 4 2 0 460 RA	5 18.400 17

TF3JA 1 1 0 60 RA	5 300 3

á	 öllum	 þremur,	 og	 aftur	 að	 8	 tímum	
liðnum.	 	 Ef	 litið	 er	 á	 töfluna	 sést	 að	
ferðir	milli	kallsvæða	skiluðu	ekki	neinu	
í	M2	(fjölda	kallsvæða)	nema	hjá	TF2LL.		
TF2JB	hafði	aldrei	samband	við	neinn	í	
kallsvæði	2,	en	hann	var	þar	sjálfur	og	
gat	því	talið	það	inn	í	M2.

Viðurkenningar	 fyrir	 þátttöku	 og	
árangur	 í	 útileikunum	 2011	 voru	
veittar	 fimmtudagskvöldið	 6.	 október,	
í	 félagsaðstöðunni	 í	 Skeljanesi.	 	 Alls	
mættu	 26	 félagsmenn	 til	 að	 hlýða	 á	
samantekt	 um	 útileikanna	 að	 þessu	
sinni	eða	taka	við	viðurkenningum.

Þetta	 árið,	 eins	 og	 stundum	 áður,	
komu	 fram	 spurningar	 varðandi	 túlkun	
á	 reglum	 útileikanna.	 M.a.	 var	 spurt	
hvort	nægjanlegt	væri	að	ganga	út	 frá	
t.d.	 sumarbústað	 í	 hring	 eða	 ferning	
og	koma	aftur	 í	bústaðinn	og	fá	marg-
faldara	M10.	Einnig	var	spurt,	hvort	ekki	
þyrfti	að	setja	reglur	um	að	ER	stöðvar	
mættu	 ekki	 vera	 á	 heimili	 viðkomandi	
eða	 á	 heimili	 annars	 amatörs	 til	 að	 fá	
M8.	Sumum	fannst	einnig	að	M10	gæfi	
of	lítið	umfram	M8	og	öðrum	fannst	að	
leggja	hefði	mátt	saman	þau	kallsvæði	
sem	haft	var	samband	við	annars	vegar	
og	 kallsvæði	 sem	 haft	 var	 samband	
úr	 hins	 vegar	 þar	 sem	 það	 hvetti	 til	
ferðalaga	milli	kallsvæða.	Svo	var	spurt	
hvort	tenging	við	rafgeymi	í	bíl	eða	við	
litla	 rafstöð	 teldist	 tenging	 við	 rafveitu	

eða	 hvort	 tengingin	 yrði	 að	 vera	 við	
landsnetið.
Það	 er	mjög	gott	 að	menn	velti	 þessu	
fyrir	 sér	 og	 hvet	 ég	 alla	 sem	 áhuga	
hafa	að	senda	mér	 línu.	Ég	mun	safna	
póstum	um	þetta	efni	og	fæ	góða	menn	
með	mér	til	að	skoða	hugmyndirnar.	

73	–	Bjarni,	TF3GB

Viðurkenningum fyrir TF útileikana 2011 veitt móttaka 6. október.  Frá vinstri: Benedikt Sveinsson, TF3CY; Guðmundur Löve, 
TF3GL; Guðmundur Sveinsson, TF3SG; Bjarni Sverrisson, TF3GB; Jónas Bjarnason, TF2JB; og Jón Þ. Jónsson, TF3JA.  Þess má 
geta að verðlaunahafar sem vantar á myndina áttu ýmist ekki heimangengt eða voru staddir erlendis. Ljósmynd: TF3G.

Afhending verðlaunaplatta og viður‑
kenningar fyrir bestan árangur í TF úti‑
leikunum 2011 þann 9. október. Frá 
vinstri: Þorvaldur Stefánsson, TF4M og 
Bjarni Sverrisson, TF3GB. Ljósmynd: 
XYL TF3GB.

vilHJÁlMur Þ. kJartansson, tf3dX

TF3DX í TF-útileikunum 2011

Hér	fylgir	yfirlit	yfir	þátttöku	mína	í	TF	útileikunum	þetta	árið.	Eins	og	oft	áður	nota	ég	
að	miklu	leyti	heimasmíðaðan	búnað	og	CW	á	lágu	afli	(QRP).	Helgin	er	alltaf	kærkomið	
tækifæri	til	að	sameina	útivist	og	fjarskipti.

Tæki: Aðaltækið	 var	 K1-smíðasettið	
á	 80	 m	 og	 20	 m,	 með	 sambyggðu		
heimagerðu	 aðlögunartæki.	 Hefur	
bara	CW,	notað	á	hlaðanlegum	AA-raf-
hlöðum	með	2	W	út.		Einnig	var	gamla	
„bitaboxið“	með	 til	 að	 hafa	 160m,	 gaf	
líka	 tafarlaust	 QSY	 á	 80	m	 af	 20	m	 á	
K1.	Það	er	að	stofni	til	frá	1962,	1	W	á	
CW	og	0,25	W	á	AM.	Það	getur	dugað	á	
móti	SSB	ef	þarf.	Eina	skiptið	sem	kom	
upp	núna	var	tilraun	til	að	hafa	QSO	við	
TF3GL/M.	Hann	var	á	3637	kHz	þar	sem	
ég	gat	haft	VFO-inn	 í	K1,	en	bitaboxið	
er	 „rockbound“	 í	 eiginlegum	 skilningi	
við	 steintegundina	kvartz!	Hann	þekkti	
kallmerkið	sitt	á	morsi,	en	ég	gat	ekki	
útskýrt	fyrir	honum	að	koma	á	3633	eða	
3710	kHz	fyrir	tal.	Ég	á	bara	kristalla	á	
þessum	gömlu	innanlandstíðnum.	

Loftnet: Nota	 alltaf	 endafædda	 hálf-
bylgju	 fyrir	 80	m,	 oft	 jöfnum	 höndum	
fyrir	20	m	líka.	En	í	skóginum	heima	var	
ég	með	sérstaka	hálfbylgju	fyrir	20	m.	
Þetta	gefur	allt	spennufæðingu	og	þarf	
lítið	sem	ekkert	mótvægi.	Á	160	m	lagði	
ég	bara	aðra	39	m	á	jörðina	á	móti	80	m	
hálfbylgjunni.	Það	gefur	ekki	bestu	nýtni	
en	er	fyrirhafnarlítið	og	dugði.

Laugardagur:	Við	TF3GD	hjóluðum	að	
heiman	 út	 að	 Gróttu,	 um	 15	 km	 leið.	
Hafið	þið	hugsað	út	í	hve	reiðhjól	væru	
lipur	 farartæki	 fyrir	 neyðarfjarskipti	
innanbæjar	 ef	 öngþveiti	 skapast?	 Fyrir	
neðan	 mannvirki	 Hitaveitu	 Seltjarnar-
ness	er	heit	fótlaug	í	fjörunni.	Mér	leist	
vel	á	að	nota	barmana	sem	lágt	borð	til	
að	sitja	við	flötum	beinum,	enda	oft	átt	
leið	þarna	um	án	þess	að	sjá	nokkurn	í	
bleyti.	En	hvar	ég	er	í	miðju	QSO-i	kemur	
Frakki	með	nokkra	landa	sína	til	státa	af	
staðþekkingu	sinni.	Áður	en	varði	gengu	
öldurnar	 undan	 berum	 fótum	 þeirra	
yfir	tæki	og	logg.	Þegar	ég	fór	að	taka	
saman	sagði	 forsprakkinn	að	mér	væri	
velkomið	að	vera	áfram,	en	ég	útskýrði	
ósamhæfi	 vatns	 og	 rafeindtækja	 og	
hraktist	út	í	fjörugrjótið.	

Sunnudagsmorgunn: Vaknaði	 heldur	
seinna	en	ég	ætlaði	mér	og	fór	því	bara	út	

fyrir	 lóðarmörkin	 í	 samvinnuskóg	minn	
og	borgarinnar.	Þegar	leið	á	morguninn	
og	leit	út	fyrir	úrkomu,	áttaði	ég	mig	á	
því	að	 reglum	samkvæmt	þyrfti	ekkert	
að	sverja	af	sér	að	vera	heimastöð.	Slík	
setur	 ekkert	 niður	 í	 punktagjöf	 ef	 ekki	
er	 tengt	við	 rafveitu!	Þá	 framlengdi	ég	

loftnetin	 í	 skóginum	með	 löngum	kóax	
og	settist	 í	 skjól	undir	skýlisþaki	 innan	
lóðar.

Sunnudagskvöld: Aftur	 varð	 ég	
svolítið	 seinn	 fyrir	 upphaf	 tímabilsins	
og	 fékk	Guðrúnu	til	að	skutla	mér	upp	

Hreyfanleg fjarskiptastöð mætt út við Gróttu, skúrir alla helgina.

Fyrir innrás Frakkanna á Seltjarnarnesið.

á	Höfðabakka.	Þaðan	arkaði	ég	með	allt	
í	bakpoka	niður	undir	Gullinbrú	og	svo	
inn	með	Grafarvoginum	sunnanverðum	
þangað	sem	ég	vissi	af	 fuglaskoðunar-
skýli.	 Það	 er	 afbragðs	 vel	 fallið	 til	 að	
vera	athvarf	í	Útileikum,	með	tré	í	kring	
til	að	hengja	í.	Var	öldungis	hissa	á	að	
hafa	aldrei	látið	mér	detta	það	í	hug	fyrr.	
Svo	lengi	sem	ekki	rignir	úr	norðri,	fátítt	
í	Reykjavík,	eru	tækin	vel	sett	á	syllu	í	
glerlausum	glugga	út	að	voginum.	Fastur	
setbekkur	 hentar	 mannfólki	 sem	 vill	
styðja	olnbogunum	á	gluggasylluna	með	
sjónauka	í	hönd,	nú	eða	morslykil.	Aftur	
varð	 ég	 fyrir	 óvæntum	 mannaferðum,	
nú	 komu	 unglingar	 til	 dvalar	 á	 þaki	
skýlisins	 um	 stund,	 væntanlega	 til	 að	
horfa	á	sólarlagið.	Tóku	vel	 í	að	flækja	
sig	ekki	í	loftnetinu,	en	ég	gaf	mér	ekki	
tíma	til	að	 ljúka	upp	spennuheimi	fjar-
skiptanna	fyrir	þeim.	Þarna	hefði	TF3GD	
verið	góður	almannatengill	sem	svo	oft	
áður	við	þessar	kringumstæður,	en	hún	
kom	ekki	fyrr	en	í	lokin	til	að	hjálpa	mér	
að	taka	saman.

Mánudagsmorgunn: Keyrðum	tengda-
dóttur	okkar	í	rauðabýtið	út	á	Keflavíkur-
flugvöll.	Ákváðum	að	fara	beint	niður	á	
Garðskaga	 og	 var	 nú	 QRV	 við	 upphaf	
tímabilsins	kl.	08:00.	Oft	hef	ég	hangið	
einmanna	á	tíðninni	þessa	snemmteknu	
mánudagstíma,	stundum	rétt	tollandi	á	
klettasyllu	eða	skjálfandi	af	kulda	meðan	
amatörarnir	í	mjúku	rúmunum	sofa	sem	
fastast.	En	nú	lýsti	QSO	við	TF3KX	upp	
tilveruna	strax	kl.	08:35	og	síðan	komu	
þeir	hver	af	öðrum.	Ég	hafði	rennt	hýru	
auga	til	stóru	T-loftnetanna	sem	Lands-
síminn	 setti	 upp	 fyrir	 áratugum	 við	
vitann.	Ekki	hvarflaði	þó	að	mér	í	alvöru	
að	 þau	 væru	 á	 lausu	 og	 hengdi	 því	
miklu	 ómerkilegra	 loftnet	 í	 flaggstöng	
byggðasafnsins.	 Eftir	 að	 allt	 var	 yfir-
staðið	gekk	ég	að	því	sem	nær	var	og	sá	
þá	að	tengivírinn	við	aðlögunarkassann	
var	 slitinn!	 Leit	 út	 fyrir	 að	 svo	 hefði	
verið	um	skeið	og	ég	því	tæpast	gert	á	
hlut	nokkurs	manns	með	því	að	tengja	
mín	 1-2	 W	 við	 loftnetið	 fyrir	 myljandi	
jarðbylgju	 um	 allt	 SV-hornið	 og	 upp	 á	
Vestfjarðarkjálkann.	 Látið	 ykkur	 samt	
ekki	detta	í	hug	að	gera	slíkt	með	fullu	
afli,	ég	held	að	þarna	séu	viðtæki	 fyrir	
siglingar	enn	í	notkun,	og	svo	viðtækið	
hans	 TF3ARI	 náttúrulega.	 Reyndar	 lá	
lokið	að	aðlögunarkassa	hins	loftnetsins	
úti	á	 túni	svo	 innvolsið	var	óvarið	 fyrir	
veðri	 og	 vindum.	 Af	 áráttu	 til	 að	 gera	
fjarskiptum	 allt	 til	 góða	 þar	 sem	 ég	
kem,	 festi	 ég	 lokið	 aftur	 á	 kassann.	
Ekkert	 amaði	 að	 hornskrúfunum,	 svo	
þetta	 brölt	 til	 sjálfstæðis	 var	 nokkur	

ráðgáta.	 Skoðið	 endilega	 byggðasafnið	
ef	þið	eigið	leið	þarna	um.	Félagi	okkar	
Siggi	 Harðar,	 TF3WS,	 hefur	 nú	 bætt	
miklu	 við	 þann	 vísi	 sem	 fyrir	 var	 að	
safni	 radíótækja	 á	 staðnum	 og	 gætt	
lífi	 með	 hljóðupptökum.	 	 Loks	 er	 góð	
veitingastofa	í	sama	húsi.

Að lokum: 42	 QSO	 í	 logg,	 allt	 á	 CW.	
Þakka	kærlega	fyrir	mig,	ekki	síst	þeim	
sem	ekki	 eru	 í	æfingu	á	morsi	 en	 létu	
mig	samt	þvæla	sér	á	milli	banda.	

73	de	TF3DX

 
 
 
 

Horft á eftir bylgjunni til Otradals, Grótta í baksýn. 

Rökkurró í Grafarvogi, þökk sé fuglavinum fyrir þessa aðstöðu.

Ég	 sá	 í	 hendi	mér	 að	 auðvelt	 væri	 að	
byrja	 suður	með	 sjó	 á	 svæði	 8,	 síðan	
í	 3	 þaðan	á	 Þingvöll	 á	 svæði	 1,	 upp	á	
Kaldadal	á	svæði	Ø	og	enda	síðan	heima	
í	Norðtungu	á	svæði	2	og	jafnvel	yfir	á	
svæði	4	 !	En	 til	gamans	má	geta	þess	
að	 miðað	 nýju	 núll-skilgreininguna	 er	
ég	ekki	nema	5-10	mínútur	að	keyra	á	
svæði	núll!		En	svo	bregðast	krosstré	-	
eftir	 mikla	 umhugsun	 og	 pælingar	 um	
hvernig	 væri	 nú	 best	 að	 hala	 inn	 sem	
flestum	 punktum	 endaði	 þetta	 nú	 allt	
saman	 með	 aðeins	 klukkutíma	 undir-
búningi	og	tveimur	svæðum,	þ.e.	svæði	
5	og	9.
Búnaðurinn	 sem	 ég	 tók	 með	 var	 í	
stórum	dráttum	eftirfarandi:
•	 Icom	IC-706	MKII	G		talstöð
•	 LDG	AT-7000	loftnetstjúner
•	 12	volta	28	amperstunda	rafgeymir	
(úr	sláttutraktor	heimilisins)

•	 3	stk	5	metra	langar	rápstangir
•	 3	stk	jarðfestingar	fyrir	ráp-
stangirnar.

•	 Cobra	dípóll	með	30	metra	langri	
450	Ohm	fæðilínu

•	 Balun	4:1
•	 6	stk	plast	rafmagnsgirðingastaurar
•	 Snærisspottar,	tréhælar,	
einangrunarband,	beljuvír	og	fl.	
smálegt

•	 Blað	og	blýantur

Þetta	hugsaði	ég	mér	að	setja	í	bakpoka	
og	ganga	með	áskilinn	kílómetra.	 	Auk	
þess	 var	 ég	 með	 í	 bílnum	 fjórðu	 ráp-
stöngina,	 verkfæratösku,	 rafmagns-
girðingarvír	o.fl.,	en	ætlunin	var	að	nota	
aðeins	þann	búnað	sem	gengið	yrði	með	
í	hvert	QTH.
Við	 amper-mælingu	 á	 Icom	 stöðinni	

kom	í	ljós	að	hún	var	að	draga	rétt	tæpt	
amper	í	móttöku	(1,8	A	í	handbók	)	og	
síðan	rétt	um	4,2	A	í	sendingu	á	lægstu	
stillingu,	 sem	 er	 reyndar	 ekki	 nema	
u.þ.b.	1	W	þannig	að	ég	stillti	hana	á	5	A,	
sem	gefa	um	7	W	út.	Þar	sem	mælingin	
er	kannski	ekki	alveg	hárnákvæm	ákvað	
ég	að	gefa	upp	10	W	afl.		Á	þessu	litla	
afli	vonaðist	ég	til	þess	að	rafgeymirinn	
myndi	 endast	 allan	 tímann	 án	 hleðslu,	
sem	og	reyndar	hafðist	en	tæpara	hefði	
það	nú	ekki	mátt	vera.		Enda	mátti	ég	
hafa	mig	allan	við	að	spara	rafmagnið!
Á	 fimmtudeginum	 fórum	 við	 að	 Efri-
Núpi	 í	 Miðfirði.	 Þar	 setti	 ég	 upp	 þrjár	
rápstangir,	 hengdi	 Cobra	 dípólinn	
upp	 og	 síðan	 fæðilínuna	 á	 rafmagns-
girðingastaurana,	en	þetta	Cobra	loftnet	
keypti	 ég	 í	 USA	 fyrir	 nokkrum	 árum.	
Það	dregur	nafn	sitt	af	Cobra	slöngunni	
sem	 hlykkjast	 áfram.	 Þetta	 loftnet	 er	
þannig	að	þríþættur	flatur	vír	er	notaður	
í	 leggina.	 Fæðilínan	 kemur	 í	 miðjan	
dípólinn	 og	 tengist	 í	 einn	 leiðarann	

sem	 síðan	 gengur	 út	 í	 enda	 en	 þar	 er	
leiðarinn	 tengdur	 við	 miðjuleiðarann,	
hann	gengur	síðan	til	baka	inn	að	miðju	
og	tengist	við	þriðja	leiðarann	sem	endar	
úti	á	enda.	Straumurinn	er	semsagt	að	
ferðast	 frá	 miðju	 út	 að	 enda,	 tilbaka	
aftur	 inn	 að	miðju	 og	 síðan	 aftur	 út	 á	
enda!	Með	þessu	fyrirkomulagi	er	hægt	
að	 nota	 til	 þess	 að	 gera	 stuttan	 dípól	
(140	 fet)	 fyrir	 öll	 bönd,	 6-160	m	 en	 -	
nota	bene	-	með	tjúner.	Fæðilínan	er	450	
Ohm	 stigalína	 og	 er	 hluti	 af	 loftnetinu	
og	 síðan	 er	 notað	 straum-balun	 4:1	
með	smá	coax-enda	inn	í	tjúner	(ÍRA	á	
svona	loftnet,	sem	var	notað	á	vitahelgi	
með	 ágætis	 árangri).	 Ég	 hef	 reyndar	
stytt	fæðilínuna	eftir	þörfum	án	teljandi	
áhrifa	þar	sem	ég	hef	ávallt	notað	tjúner	
við	þetta	loftnet,	en	í	þetta	skiptið	ákvað	
ég	að	nota	það	óbreytt	og	strengja	það	
eins	lárétt	á	rápstangirnar	og	hægt	var	
og	 reyna	 að	 fá	 sem	besta	NVIS	 virkni	
(	 Near	 Vertical	 Incidence	 Skywave	 ),	
þ.e.	fyrir	stutt	hopp	innanlands.		Síðan	
hugsaði	ég	mér	að	strengja	 rafmagns-
girðingavír	á	 jörðina	 til	þess	að	búa	 til	
reflector	en	úr	því	varð	ekki,	a.m.k.	ekki	
í	þetta	sinn.
Uppsetningin	virtist	virka	ágætlega	og	

tekin	 voru	 nokkur	 QSO	 innanlands	 og	
utan.		Síðan	héldum	við	til	Siglufjarðar	og	
aftur	var	sett	upp	loftnet	og	höfð	nokkur	

georg Magnússon, tf2ll 

TF2LL í TF-útileikunum 2011

Vegna	vinnu	gat	ég	ekki	tekið	þátt	í	TF-útileikunum	2009	og	2010,	en	í	ár	skyldu	þeir	verða	
teknir	með	trompi!	Helgin	yrði	nýtt	til	þess	að	vera	á	sem	flestum	svæðum	og	gengið	með	
búnaðinn	a.m.k.	1	km	í	hvert	QTH.

Tilbúinn í gönguna í Svarfaðardal. Lagt af stað inni í Svarfaðardal – a.m.k. 
1 kílómetri framundan!

Komið til baka úr göngunni í Svarfaðar‑
dal.

QSO,	 allt	 virkaði	 fínt.	 Eftir	 næturdvöl	
á	 Siglufirði	 var	 haldið	 í	 Svarfaðardal,	
nánar	 tiltekið	 að	 Atlastöðum	 sem	
er	 innsti	 (fremsti)	 bærinn	 í	 dalnum.	
Þangað	var	komið	skömmu	eftir	hádegi,	
kannaðar	aðstæður	og	byrjað	að	græja	
sig	í	göngu.
Á	 fimmtudeginum	 og	 fyrrihluta	

föstudagsins	 notaði	 ég	 rafmagn	 frá	
rafgeymunum	 í	 pallhúsinu	 hjá	 mér.		
Rafgeymirinn	var	sóttur	og	settur	í	stórt	
RL	 (Rúmfatalagerinn)	 nestis-plastbox,	
en	 í	 boxið	 fóru	 m.a.	 loftnetstjúnerinn,	
hljóðneminn,	 höfuðtól	 o.fl.	 Þetta	 var	
síðan	 sett	 í	 gamlan	 bakpoka	 ásamt	
stöðinni	 og	 ofan	 á	 pokann	 voru	 síðan	
bundnir	 rafmagnsgirðingastaurarnir,	
jarðfestingarnar	 fyrir	 rápstangirnar	 og	
loftnetið,	 ásamt	 fæðilínunni.	 Tréhælum	
var	stungið	hér	og	þar	og	allt	hnýtt	og	
límt.	 Rápstangirnar	 þrjár	 voru	 síðan	
límdar	 saman	 með	 einangrunarbandi,	
en	 á	 þeim	 hélt	 ég.	 	 Þetta	 drasl	 seig	
ótrúlega	í	en	hafðist	á	endanum.	Þá	var	
að	koma	dótinu	upp.
Áður	 var	 ég	 búinn	 að	 ákveða	 hvar	

loftnetið	 skyldi	 verða	 sett	 upp	 en	 það	
var	 á	 sjálfum	 bæjarhólnum,	 ca.	 50	
metra	 frá	 íbúðarhúsinu.	 	 Þegar	 ég	 tók	
plastkassann	 upp	 úr	 bakpokanum	
sá	 ég	 að	 ég	 hafði	 sett	 hann	 öfugan	 í	
bakpokann	þannig	að	geymasýra	hafði	
lekið	meira	 og	minna	 á	 allt	 dótið	 sem	
í	 kassanum	 var.	 Endemis	 aulagangur!	
Tjúnerinn	var	tekinn	úr	umferð	og	XYL	
lagði	hann	í	bleyti	fyrir	mig,	Icom	hand-
hljóðneminn	 opnaður	 og	 þrifinn	 með	
ölkelduvatni	 úr	 plastflösku,	 en	 sem	
betur	fer	sluppu	höfuðtólin.		Botninn	var	
reyndar	 að	 hverfa	 úr	 bakpokanum	 og	
sem	betur	fer	skeði	það	nú	ekki	meðan	á	
göngutúr	stóð,	en	hefði	ég	nú	sett	dótið	
í	bakpokann	áður	en	lagt	var	að	stað	að	
heiman	hefði	nú	botninn	sennilega	orðið	
eftir	suður	í	Borgarfirði!
En	hvað	um	það,	eftir	mörg	verulega	

ljót	orð,	var	 restin	af	vatninu	notuð	 til	
þess	að	bæta	á	rafgeyminn,	skola	hendur	
og	 ýmislegt	 smálegt,	 en	 það	 sveið	 í	
putta	 og	 að	 sönnu	 er	 geymasýra	 hinn	
versti	 metall.	 	 Loftnetið	 var	 sett	 upp,	
kveikt	á	stöð,		slökkt	á	SWR	mælinum,	
og	 vonað	 að	 útgangstransistorum	 yrði	
ekki	mjög	meint	af	 smá	SWR	og	þátt-
taka	í	TF-útileikunum	2011	var	hér	með	
hafin.	Klukkan	var	langt	gengin	í	sjö	og	
aðaltími	laugardagsins	nánast	búinn.
Samböndin	 voru	 ekki	 mörg	 þarna	 í	

upphafi,	eða	8	talsins.	Loftnetið	virkaði	
ekki	 nógu	 vel	 svona	 tjúner-laust,	 auk	
lítils	 sendi	 afls.	 Þá	 sýndist	 mér	 QTH	 í	
þröngum	dal	 innan	um	1000	metra	há	
fjöll	ekki	mjög	gott.

Snemma	um	 sunnudagsmorguninn	 tók	
ég	endastangirnar	niður	og	batt	og	límdi	
þessar	 þrjár	 stangir	 saman	 til	 þess	 að	
nota	 í	 burðarstöng	 fyrir	 vaff	 á	 hvolfi.		
Þetta	 var	 leiðindabras,	 en	 tókst	 eftir	
að	 ég	náði	 að	 staga	á	móti	 loftnetinu.		
Árangurinn	 var	 lítið	 betri	 og	 aðeins	
tekin	3	QSO	á	morguntímanum.	Vegna	
leiðindaveðurs,	 rigningarskúra	og	roks,	
flúði	ég	inn	í	bíl,	lét	stöðina	og	geyminn	
vera	 undir	 bílnum	 en	 tók	 framstykki	
stöðvarinnar	með	inn	í	bílinn.
Upp	 úr	 hádeginu	 var	 öllu	 pakkað	

saman,	 enda	 sem	 fyrr	 segir	 leiðinlega	
kalt	og	 rok,	brunað	á	Dalvík	og	 farið	 í	
kaffi	hjá	kunningjafólki.
Síðan	 lá	 leiðin	 í	 Miðfjörðinn,	 nánar	

tiltekið	 að	 Efri-Núp	 sem	 er	 innsti	 bær	
í	Miðfirðinum.	Þar	hef	ég	verið	áður	og	
tekið	 þátt	 í	 útileikunum,	 enda	 virðist	
vera	 þarna	 prýðis	 QTH	 til	 fjarskipta,	
dalurinn	 breiðari	 og	 fjöllin	 lægri	 en	 í	
Svarfaðardalnum.	 	 Síðan	 gæti	 Vatns-
enda-Rósa	 spilað	 inn	 í	 því	 hún	 hvílir	 í	
kirkjugarðinum	að	Efri-Núp.	
Aftur	 var	 pakkað	 og	 gengið,	 og	 nú	

var	 bætt	 við	 fjórðu	 rápstönginni	 auk	

beljuvírs,	 loftnetsgreinis,	 gaslóðbolta	
o.fl.	Dípóllinn	var	settur	upp	og	allt	gert	
klárt	fyrir	seinni	aðaltíma	sunnudagsins.		
Það	gekk	ágætlega	og	sambönd	höfð	á	
40,	80	og	160	m	böndunum.	Ekki	náði	
ég	nú	sambandi	við	OZ3CC,	SA4BTO	eða	
SA4BTE,	 enda	með	 lítið	 afl	 og	 talsvert	
miklar	 truflanir	 af	 erlendum	 stöðvum,	
en	engu	að	síður	ég	heyrði	ágætlega	 í	
þeim.

Á	 aðaltíma	 mánudagsmorgunsins	 var	
afskaplega	lítið	um	að	vera,	tekin	2	QSO	
og	síðan	notaði	ég	tímann	og	tók	niður	
dípólinn	 og	 setti	 upp	 heilbylgju	 lúppu	
skorna	 fyrir	 3637	 kHz.	 	 Fimm	 metrar	
frá	jörðu	er	reyndar	full	lítið	fyrir	lúppu	
en	 hún	 virtist	 virka	 fínt	 og	 var	 miklu	
mun	hljóðlátari	en	dípóllinn.	Tók	nokkur	
QSO	 og	 fékk	 ágætis	 report,	 og	 einnig	
skemmtileg	 skilaboð	 frá	 TF3DX	 um	 að	
drífa	sig	nú	í	því	að	komast	á	CW!
Að	 lokum	 vil	 ég	 þakka	 öllum	 þeim	

sem	tóku	þátt	í	útileikunum	og	vona	að	
þeir	hafi	haft	jafngaman	af	og	ég.

73	de	TF2LL,	Georg

Hundrað feta fæðilína með 4:1 balun í Svarfaðardalnum.

Loftnetslúppan í Miðfirðinum.

kristinn andersen, tf3kX

TF3KX í TF-útileikunum 2011

Það	var	ekki	fyrr	en	á	sunnudagsmorgni	
að	 ég	 komst	 loks	 í	 loftið,	 að	 heiman	
með	Elecraft	K2	sendiviðtækið	keyrandi	
á	eigin	rafhlöðu.		Loftnetið	var	vírspotti	
út	um	glugga	og	aflið	ekki	nema	5	W.		
Gamalkunnug	 kallmerki	 efndu	 til	 sam-
banda	og	undir	hádegið	var	ég	kominn	
með	10	skráð	QSO.		Strax	í	fyrstu	sam-
böndunum	 áttaði	 ég	 mig	 á	 að	 QTC	
sendingar	væru	stóra	málið	og	mér	var	
ekki	 sleppt	 fyrr	 en	ég	hafði	 þulið	upp-
lýsingar	 um	 fyrri	 sambönd	 og	 tekið	 á	
móti	öðru	eins.

Síðdegis	 ákvað	 fjölskyldan	 að	 taka	
bíltúr	austur	í	sveitir	og	ég	var	kominn	á	
fremsta	hlunn	með	að	taka	tækin	með,	
en	áttaði	mig	svo.		Ef	ég	tæki	sambönd	
þarna	úr	TF1	svæðinu	seinni	part	dags	
mundi	 8	 tíma	 reglan	 aftra	 mér	 frá	 að	
hafa	 sambönd	 aftur	 við	 sömu	 stöðvar	
síðar	um	kvöldið,	en	þá	hafði	ég	ráðgert	
að	 fara	 suður	 með	 sjó	 og	 setja	 upp	
stöð	 í	 TF8	 svæðinu.	 	 Það	 var	 því	 ekið	
austur	fyrir	fjall	án	radíótækja,	stoppað	
í	 bakaríinu	 í	 Hveragerði	 og	 af	 gömlum	
vana	 rennt	 fram	hjá	 rústum	Eden,	þar	
sem	 apinn	 og	 páfagaukurinn	 gerðu	
garðinn	frægan	á	árum	áður.

Um	 kvöldið,	 þegar	 heim	 var	 komið,	
pakkaði	ég	saman	radíódótinu	og	 lagði	
af	stað	inn	á	Vatnsleysuströnd,	þar	sem	
ég	 gæti	 skartað	 TF8	 margfaldaranum.		
Inni	 í	 hrauninu	 setti	 ég	 upp	 stöng	 og	
víra,	 en	 nennti	 ekki	 að	 þessu	 sinni	 að	
bera	búnaðinn	1	km	heldur	settist	beint	
inn	í	bíl	og	lét	fara	vel	um	mig.		Þarna	
náði	ég	QSO-fjöldanum	upp	í	20	og	hélt	
heim	á	leið	undir	miðnætti,	þegar	tekið	
var	að	skyggja,	kvöldroðinn	lagðist	yfir	
Faxaflóann	 og	 ég	 var	 farinn	 að	 finna	
fyrir	haustkulinu.

Á	mánudagsmorgni	drattaðist	ég	framúr	
upp	úr	kl.	8,	kveikti	aftur	upp	í	K2	tækinu	
með	rafhlöðunum	og	hafði	fjögur	sam-
bönd	til	viðbótar.		Ekki	heyrðist	í	fleirum,	
klukkan	 var	 að	nálgast	 9	 og	 ég	 skreið	
aftur	uppí,	dró	sængina	upp	 fyrir	haus	
og	leyfði	suðinu	í	eyrunum	að	fylgja	mér	
inn	í	draumaheiminn	–	smástund	lengur.

73	–	Kiddi,	TF3KX

Eins	og	undanfarin	ár	tók	ég	þátt	í	TF-útileikunum	í	ágúst	sl.		Minna	fór	þó	fyrir	keppnis-
andanum	hjá	mér	að	þessu	sinni	en	oft	áður,	enda	hafði	ég	ekki	tök	á	eins	viðvarandi	þátt-
töku	og	stundum	fyrr.

Góður staður til loftnetsuppsetningar við veginn á Vatnsleysuströnd.

Allir vírar fyrir loftnetið tilbúnir og þá er bara að toga út stöngina og lyfta öllu upp.

Jónas BJarnason, tf2JB

Vita- og vitaskipahelgin 2011

Vita-	og	vitaskipahelgin	2011	 fór	 fram	við	Garðskagavita	helgina	20.-21.	ágúst.	Margir	
voru	þó	mættir	fyrr,	m.a.	Guðmundur	Ingi	Hjálmtýsson,	TF3IG	og	XYL,	sem	komu	suður	
eftir	þegar	á	miðvikudeginum	og	tóku	frá	tjald-	og	hjólhýsastæði	fyrir	félagsmenn	Í.R.A.

Að	kvöldi	sama	dags	fóru	þeir	Jón	Þóroddur	Jónsson,	TF3JA	og	
Ari	Þór	Jóhannesson,	TF2ARI	suður	á	Garðskaga	með	tæki	og	
búnað	frá	félaginu,	þ.m.t.	tjald,	borð	og	stóla.	Í	framhaldi	varð	
TF8IRA	QRV	þegar	um	kvöldið.
	
Við	 vitann	 er	 framúrskarandi	 góð	 aðstaða	 fyrir	 fjölskyldur,	
m.a.	 frí	 tjaldsvæði	 og	 góð	 aðstaða	 fyrir	 hjól-	 og	 tjaldhýsi,	
ásamt	snyrtiaðstöðu.	Stórt	gasgrill	var	flutt	á	staðinn	til	afnota	
fyrir	félagsmenn,	en	miðað	var	við	að	fólk	hefði	sjálft	með	sér	
matföng	ásamt	meðlæti	og	drykkjarföngum.	Vitasúpan	fræga	
var	framreidd	stundvíslega	kl.	12	á	hádegi	á	laugardeginum.	
Það	voru	þau	Guðlaugur	K.	Jónsson,	TF8GX	og	XYL	Birna,	sem	
undirbjuggu	kraftmikla	vitasúpuna	af	kostgæfni	(annað	árið	í	
röð).	Gulli	sagði,	að	lykillinn	að	gæðum	súpunnar	væri	1.	flokks	
hráefni	af	Suðurnesjum.	Hann	sagði,	að	þau	hjónin	hafi	lagað	
20	 lítra	af	kjúklingasúpu	og	hún	klárast	 rétt	 fyrir	kl.	17:00.	
Alls	hafi	farið	út	45	súpuskálar	sem	er	heldur	meira	magn	en	í	
fyrra	(2010)	en	þá	notuðust	40	súpuskálar.	Erling	Guðnason,	
TF3EE	og	Höskuldur	Elíasson,	TF3RF,	skruppu	suður	eftir	um	
hádegisbilið	 á	 laugardag	og	 sagði	 Erling,	 að	 kjúklingasúpan	
hafi	verið	sú	allra	besta	sem	hann	hafi	nokkru	sinni	fengið	og	
hafi	Höski	verið	á	sama	máli.	Það	skal	tekið	fram	að	súpan	var	
ókeypis	fyrir	félagsmenn	og	fjölskyldur	þeirra.

Menn	 giska	 á,	 að	 á	milli	 30-40	manns	 hafi	 komið	 suður	 á	
Garðskaga	(þ.á.m.	tveir	breskir	radíóamatörar)	á	meðan	við-
burðurinn	stóð	yfir	en	flestir	höfðu	yfirgefið	staðinn	á	milli	kl.	
17-18	á	sunnudeginum.	Í	samtali	við	Sigurð	Smára	Hreinsson,	
TF8SM,	sem	var	í	forsvari	fyrir	undirbúnings-	og	framkvæmda-
nefnd,	 voru	 veðuraðstæður	 hinar	 ákjósanlegustu,	 þ.e.	 sól,	
logn,	blíðviðri	og	um	14°C	lofthiti	báða	dagana.

Í veðurblíðunni á vitahelgi 2011 á Garðskaga. Frá vinstri: 
Erling Guðnason, TF3EE; Halldór Christensen, TF3GC; Bjarni 
Sverrisson, TF3GB; Guðlaugur Kristinn Jónsson, TF8GX (sitj‑
andi fremst); Guðmundur Ingi Hjálmtýsson, TF3IG (sitjandi 
aftar); Sigurður Smári Hreinsson, TF8SM; og Höskuldur Elías‑
son, TF3RF. Ljósmynd: TF3ARI.

Sigurður Smári Hreinsson, TF8SM og Jón Þóroddur Jónsson, 
TF3JA við TF8IRA í gamla vitavarðarhúsinu. Ljósm: TF3ARI.

Garðskagaviti og tjaldbúðir. Ljósmynd: TF3IG.

Jón Þóroddur, TF3JA, tilbúinn með búnað fyrir Vita‑ og vita‑
skipahelgina. Ljósmynd: TF3ARI.

Ekki	 er	 reyndar	 langt	 síðan	 Sigurður	
Jakobsson,	 TF3CW,	 fór	 yfir	 þetta	 með	
okkur,	en	góð	vísa	er	aldrei	of	oft	kveðin.
Eins	og	áður	hefur	komið	fram	á	netinu	
var	 félagsstöðin	 í	 Skeljanesi	 undirbúin	
fyrir	keppnina	með	skömmum	fyrirvara	
af	 alkunnum	 dugnaði	 þeirra	 bræðra	
Benedikt,	TF3CY	og	Guðmundi,	TF3SG,	
með	 aðkomu	 Jóns	 Þórodds,	 TF3JA.		
Hugmyndin	var	sú,	að	þeir	félagsmenn	
sem	 áhuga	 hefðu	 kæmu	 að	 notkun	
stöðvarinnar	meðan	á	keppninni	stæði,	
svona	svipað	og	í	RDXC	keppninni	í	mars	
sl.	 	Reynt	var	að	hvetja	menn	til	þátt-
töku,	og	þegar	keppnin	hófst	var	von	til	
þess	að	einhverjir	kæmu	aðrir	en	ég.		Ég	
leit	á	mig	sem	hluta	af	teymi	sem	saman-
stæði	 m.a.	 af	 mér	 reyndari	 keppnis-
mönnum.	Ég	taldi	því	ekki	nauðsynlegt	

fyrir	mig	að	kynna	mér	keppnisreglurnar	
ítarlega	því	þarna	yrðu	menn	sem	hefðu	
þær	 á	 hreinu,	 enda	 líka	 lagt	 upp	með	
það	fyrst	og	fremst	að	sem	flestir	kæmu	
að	 notkun	 stöðvarinnar	 í	 keppninni,	
en	 ekki	 endilega	 að	 ná	 topp	 árangri.		
Reyndin	 varð	 svo	 sú	 að	 ég	 sat	 einn	 í	
stólnum.	 	 Notuð	 var	 Yaesu	 FT-1000-
MP	 stöðin	 ásamt	 Harris-magnaranum	
og	var	keyrt	á	u.þ.b.	700W.	 	SteppIR-
yaginn	 var	 notaður	 á	 15	 og	 20	m,	 en	
Hustler	 vertical	 á	 40	 m.	 	 SteppIR-inn	
var	 fastur	 á	 265	 gráðum,	 en	 stundum	
notaður	í	báðar	áttir.
Ég	 hóf	 keppnina	 kl.	 1223	 á	 laugar-

deginum,	á	15	m	bandinu.		Var	þar	til	kl.	
1914	og	var	þá	kominn	með	373	sam-
bönd.	 	 Skipti	 þá	 yfir	 á	 20	m	 og	 hafði	
þar	 164	 sambönd	 kl.	 1924	 til	 2133.		

Skipti	 yfir	á	40	m	kl.	2141	og	var	þar	
til	kl.	0229	er	ég	tók	mér	hlé,	og	aftur	
kl.	 0524	 til	 0752,	 samtals	 náðust	 þar	
420	sambönd	á	40	m.	Var	svo	að	lokum	
á	20	m	kl.	0801	til	1159		-		340	sam-
bönd.		Mest	hafði	ég	99	sambönd	eina	
klukkustundina.
Ráðgert	 hafði	 verið	 að	 Guðmundur,	

TF3SG	kæmi	með	færanlega	22	m	lóð-
rétta	 loftnetið	 sitt	 og	 yrði	 á	 80	m	 um	
nóttina,	en	ekki	varð	af	því	vegna	þess	
að	komið	var	vitlaust	veður	og	skilyrðin	
engin	á	80.		Ég	var	því	eiginlega	á	leið	
heim	 um	 miðnættið,	 en	 þá	 hvatti	 Jón	
Þóroddur	mig	 til	 þess	 að	 halda	 áfram,	
sem	 ég	 gerði	 og	 sá	 ekki	 eftir	 því,	 því	
ég	 hafði	 afskaplega	 gaman	 af	 þessu.		
Þegar	upp	var	staðið,	loggurinn	sendur	
til	SAC	og	niðurstöðurnar	reiknaðar	þar	
og	stemmdar	af,	reyndust	gild	QSO	hjá	
mér	 vera	 1.244.	 	 Punktar	 fyrir	 QSO	
voru	 samtals	 2.987,	 margfaldarar	 129	
og	 þannig	 urðu	 endanleg	 heildarstig	
385.323,	 sem	 setur	 árangurinn	 í	 efri	
hluta	þeirra	stöðva	sem	skilað	hafa	inn	
loggum	þegar	þetta	er	skrifað.
Af	þessu	má	hins	vegar	læra	m.a.,	að	

það	þarf	að	vera	alveg	á	hreinu	vel	fyrir	
keppni	 hvernig	 að	 henni	 skuli	 staðið,	
hvort	 einn	 eða	 fleiri	 annist	 afgreiðslu,	
hvort	 keppt	 skuli	 með	 það	 að	 mark-
miði	 að	 ná	 sem	 bestum	 árangri	 eða	
hvort	tekið	sé	þátt	til	að	menn	kynnist	
keppnisþátttöku	og	æfi	sig	í	henni	og	efli	
þannig	félagsandann	um	leið.
Þegar	menn	eru	komnir	á	minn	aldur	

þá	eru	þeir	svona	frekar	á	hliðarlínunni,	
ekki	 mikið	 að	 skipta	 sér	 af	 hlutunum,	
en	tilbúnir	til	þátttöku	í	hverju	sem	þeir	
treysta	sér	til,	þegar	og	ef	þess	er	óskað.		
Ef	 ég	 hefði	 vitað	 fyrirfram	 að	 ég	 yrði	
einn	í	þessu	þá	hefði	ég	staðið	öðruvísi	
að	málum,	kynnt	mér	reglurnar	vel,	ekki	
flaskað	 á	 vankunnáttu	 varðandi	marg-
faldara,	 hefði	 byrjað	 kl.	 1200,	 strax	 á	
10m,	og	tekið	skemmra	frí	um	nóttina.		
En,	eins	og	áður	 segir,	þá	 skemmti	ég	
mér	mjög	 vel,	 og	 er	 nokkuð	 ánægður	
með	 árangurinn	 að	 teknu	 tilliti	 til	
aðstæðna.

73	–	Stefán,	TF3SA

stefÁn arndal, tf3sa

Keppt frá TF3W í Scandinavian Activity Contest CW

Dagana	17.-18.	september	sl.	tók	ég	þátt	í	SAC	(Scandinavian	Activity	Contest)	keppninni	
2011,	mors	hlutanum	(CW),	frá	klúbbstöð	ÍRA,	TF3W.		Þann	lærdóm	má	draga	af	þessari	
þátttöku	að	góður	undirbúningur	er	nauðsynlegur	og	mikilvægt	að	markmiðin	séu	á	hreinu.	

Greinarhöfundur, TF3SA, við þátttöku frá félagsstöðinni TF3W í SAC keppninni, SSB‑
hlutanum, sem fram fór 3 vikum eftir CW‑hlutann. Ljósmynd: TF3JA.

Fundargerðir stjórnar Í.R.A.

Númer fundar: 3

Dags.:	19.7.	2011	kl.	18:00

Staður:	Félagsheimilið	í	Skeljanesi

Mættir:	 TF2JB,	 TF3CY,	 TF3SG,	
TF3EE,TF3G,	 og	 sérstakur	 gestur	
TF3KB.	TF3BJ	komst	ekki	til	fundar	sakir	
annarra	starfa.

1. Fundur settur kl. 18:10.

2. Fundargerð síðasta fundar (frá 
5.6.2011) var samþykkt samhljóða.

3. PFS. Erindi, aðsend eða önnur (til 
kynningar, staðfestingar og/eða 
umfjöllunar); í tímaröð.
3.1)	6.6.2011.	Umsókn	Piotr	Brzozowski	
um	úthlutun	kallmerkisins	TF3PLN.	Fer-
ill	máls:	Mælt	með	úthlutun	6.6.2011;	
staðfest.

3.2)	 8.6.2011.	 Umsókn	 Arnþórs	 Þórð-
arsonar	 um	 úthlutun	 kallmerkisins	
TF3ED.	Ferill	máls:	Mælt	með	úthlutun	
8.6.2011;	staðfest.

3.3)	8.6.2011.	Umsögn	vegna	umsókn-
ar	G-leyfishafa	um	QRO	afl	á	50	MHz.	
Ferill	máls:	 Erindi	móttekið	 1.6.;	 tekið	
til	 afgreiðslu	 á	 stjórnarfundi	 nr.	 3/5.	
júní;	samþykkt	að	vísa	til	afgreiðslu	for-
manns	og	ritara;	staðfest.

3.4)	 10.6.2011.	 Útgáfa	 kallmerkjanna	
TF3RPF	og	TF3RPG	fyrir	APRS	stafvarpa.	
Ferill	 máls:	 Upphafleg	 umsókn	 send	
22.4.2011.	 Beiðni	 PFS	 um	 greinargerð	
til	 fulltingis	umsóknar	send	10.5.2011;	
kynnt.

3.5)	 27.6.2011.	 Erindi	 til	 umsagnar.	
Umsókn	 G-leyfishafa	 um	 uppsetningu	
sendis	 á	 2	 metrum	 á	 Garðskaga,	 til	
áframsendingar	 móttekinna	 merkja	 á	
3637	kHz;		

Félagið	mælir	með	heimild.	Notað	verð-
ur	 kallmerkið	 TF8SDR,	 stjórn	 félagsins	
mælist	 til	 að	 kallmerkið	 verði	 sent	 út	
með	venjubundnu	millibili	á	CW.

3.6)	1.7.2011.	Erindi	til	umsagnar.	Um-
sókn	 G1GSN	 um	 tímabundna	 heimild	
til	 tilrauna	 í	 70	MHz	 tíðnisviðinu.	 Ferill	
máls:	 Mælt	 með	 úthlutun	 1.7.2011;	
staðfest.

3.7)	 3.7.2011.	 Útgáfa	 kallmerkisins	
TF8TL	 til	 Tommi	 Laukka	 (SM7TAZ)	 á	
grundvelli	 CEPT	 tilmæla	 nr.	 T/R	 61-

02.	 Umsögn	 afgreidd	 á	 stjórnarfundi	
14/2010-2011	þann	14.5.2011;	kynnt.

4. Önnur aðsend erindi (til kynn-
ingar, staðfestingar og/eða um-
fjöllunar); í tímaröð.
4.1)	6.6.2011.	Erindi	frá	formanni	IARU	
Svæðis	1	varðandi	„Casperflights.com“;	

málið	kynnt	og	ákveðið	að	aðhafast	ekki	
neitt.

4.2)	 23.6.2011.	 Eldri	 ritaragögnum	
(möppu)	 skilað	 til	 stjórnar	 af	 TF3GL;	
kynnt.

4.3)	 24.6.2011.	 Upplýsingar	 TF3SG	
frá	 óformlegum	 fundi	 í	 IARU	 Svæði	 1	
þann	24.6.2011	í	Friedrichshafen.	Ferill	
málsins:	Tölvupóstar	dags.	3.7.2011	og	
8.7.2011;	kynnt.

4.4)	2.7.2011.	Erindi	TF3GW	með	ósk	
um	tengingu	„EchoLink“	við	TF1RPB;	

Erindinu	hafnað	að	sinni.

4.5)	 3.7.2011.	 Erindi	 TF3SB	 um	 ráð-
stöfun	heimildar	til	Í.R.A.	fyrir	radíóvita	
á	137,75	kHz	með	kallmerkinu	TF3LWB;	

Stjórn	 samþykkir	 að	 kanna	 áhuga	
félagsmanna	á	málinu.

4.6)	6.7.2011.	Erindi	um	„5MHz	threat	
from	USA	to	WRC-12”,	

Spurning	hvort	við	getum	fengið	PFS	til	
að	beita	atkvæði	sínu	gegn	þessu	máli.	
TF2JB	og	TF3KB	falið	málið	til	úrlausnar.

4.7)	9.7.2011.	Erindi	IARU	Svæðis	1	er	
varðar	„FprEN	50561“	skýrsluna;	

TF3UA	 falið	að	vinna	málið	 í	 samvinnu	
við	fleiri	félagsmenn	sem	hann	velur	til	
samstarfs.

5. Tillaga að niðurskipan stjórnar-
manna á vaktir í félagsaðstöðu 
ágúst-desember 2011. 

Tillaga	 formanns	 samþykkt	 samhljóða.	
Miðað	er	við	að	fundir	séu	frá	kl.	20	til	
kl.	22.

6. Fyrsta uppkast að vetrardagskrá 
Í.R.A. tímabilið október-desember 
(kynning). 
Þankar	komnir	af	stað.

7. Uppkast að starfsáætlun stjórnar 
starfsárið 2011/2012. 
Sett	fram	til	staðfestingar	og	hún	stað-
fest	samhljóða.	

8. Félagsrit Í.R.A., CQ TF, 3. tbl. 
2011. 

Blaðinu	fagnað	vel	í	stjórn	fyrir	frábært	
efni.	 Prentgæði	 svarthvítra	mynda	 ollu	
vonbrigðum.	

9. Innheimta árgjalda 2011/2012; 
skýrsla gjaldkera. 
Eigum	384	þús.	 í	sjóði.	91	hefur	greitt	
félagsgjöld	en	von	er	á	50	–	60	árgjöld-
um	til	viðbótar.	Eignalisti	 félagsins	skal	
yfirfarinn.	 TF3G	 veitir	 eignalistanefnd	
forstöðu	 en	 í	 henni	 sitja	 einnig	 TF3SG	
og	TF3EE.	Þetta	þarf	m.a.	að	gera	vegna	
trygginga	 félagsins,	 en	 óþarft	 er	 að	
tryggja	hluti	sem	eru	annað	hvort	ónýtir	
eða	félagið	hefur	þegar	losað	sig	við.

9.1)	 Kostnaður	 vegna	 NRAU	 fundar	 í	
Noregi	 20.-22.5.2011;	 skýrsla	 gjald-
kera.
Munum	 fá	 80%	 af	 þessum	 kostnaði	
endurgreiddan	frá	Norrænu	félögunum.	
Staðan	er	því	nokkru	betri	en	virðist	við	
fyrstu	sýn.	

10. Ráðstefna IARU Svæðis 1 í ágúst 
n.k. og veiting umboðs til NRRL.
Liðnum	frestað

11. Vita- og vitaskipahelgin 20.-21. 
ágúst 2011.
TF3JA,	 TF8SM	 og	 TF3SNN	 endurskip-
aðir	í	framkvæmdanefnd.	Samþykkt	að	
styðja	þá	hugmynd	að	halda	atburðinn	
á	Garðskagavita.

12. Heimild fyrir útgjöldum úr 
félagssjóði.
12.1)	Kaup	á	„LVB	Tracker“	frá	AMSAT.	
Samþykkt.

12.2)	Kaup	á	AlfaSpid	„RAK“	rótorein-
ingu	frá	Alfa	Radio	Ltd.
AlfaSpid	RAK	rótoreining	frá	Alfa	Radio.	
Nýr	 AlfaSpid	 kostar	 um	 $600.	 Stefnt	
að	 því	 að	 laga	 gamla	 snúðinn.	 Eigum	
Tailtwister	 í	 geymslu	 sem	 athuga	 skal	
hvort	nothæfur	sé.	TF3CY	skoðar	þann	
kost	og	setur	Tailtwisterinn	upp	ef	það	
er	íhlaupaverk.	

Magnaramál	 félagsstöðvarinnar	 rædd	
og	stefnt	að	ákvörðun	á	næsta	fundi.

13. Félagsstöðin TF3IRA; skýrsla 
stöðvarstjóra.
Málið	var	rætt	í	þaula	í	12.	lið	og	ákvarð-
anir	teknar	undir	þeim	lið.	

14. Hugmyndir um eftirfylgni með 
próftökum til amatörleyfis (frá síð-
asta fundi).
Tekið	 undir	 að	 þetta	 sé	 gagnlegt	 til	
þess	 að	 draga	 úr	 afföllum.	Nýir	 leyfis-
hafa	 hafa	 lausa	 tengingu	 við	 félagið.	

Spurning	 hvort	 fjölga	 þurfi	 atburðum	
á	 vegum	 félagsins	 til	 betri	 kynningar	
félagsmanna.

15. Tíðnistefna Póst- og fjarskipta-
stofnunar 2011-2014.

15.1) Tíðnistefna	PFS;	umsögn	félags-
manns	dags.	10.7.2011.
Málið	rætt	og	töldu	menn	að	leita	þyrfti	
skýringa	hjá	PFS	á	ákveðnum	greinum	í	
tíðnistefnu	þeirra.	Samþykkt	að	afhenda	
PFS	 bæklinginn	 um	 siðfræði	 og	 siða-
reglur	radíóamatöra.	Formanni	og	ritara	
falið	að	vinna	að	málinu.	

16. Afmæli félagsins 14. ágúst n.k.
Hugmyndir	um	hátíðarhöld	voru	ræddar.	
Afmælið	verður	á	sunnudegi.	Samþykkt	
að	 halda	 kaffiboð	 fyrir	 félagsmenn	 og	
fjölskyldur	 þeirra.	 Boðið	 verður	 upp	 á	
vöfflur	 og	 pönnukökur	 með	 þeyttum	
rjóma	og	ís.	Byrjað	verður	kl.	14:00	og	
lýkur	atburðinum	kl.	17:00.

17.  Dagsetning og tímasetning 
næsta stjórnarfundar.
Stefnt	 er	 að	 fundi	 á	 Hvanneyri,	 föstu-
daginn	12.	ágúst.	

18.  Önnur mál. 
Engin	önnur	mál	voru	til	umfjöllunar	að	
þessu	sinni.	

Fundi	slitið	kl.	21:19

Sæmundur	E.	Þorsteinsson,	TF3UA

Ritari

Númer fundar: 4

Dags.:	2.9.	2011	kl.	18:30

Staður:	Hvanneyri
Mættir:	TF2JB,	TF3UA,	TF3SG,	TF3G,	
TF3BJ.	TF3EE	og	TF3CY	boðuðu	forföll.	
Sérstakur	gestur	var	TF3KX,	ritstjóri	
CQTF.

1. Setning fundar og samþykkt til-
lögu að dagskrá.

Fundur	var	settur	kl.	18:45.	Tillaga	að	
dagskrá	var	samþykkt	samhljóða.

2. Fundargerð síðasta fundar (frá 
19.7.2011) lögð fram til samþykkt-
ar.

Samþykkt	samhljóða.

3. Umsókn G-leyfishafa (dags. 
26.8.2011) til umsagnar. Varðar 
heimild til að veita lærlingi aðgang 
að stöð sinni, sbr. heimild í 4. gr. 
reglugerðarinnar.

Erindið	 var	 samþykkt	 með	 ánægju	 og	
fram	 kom	 sú	 hugmynd	 að	 biðja	 um-
sækjanda	 um	 að	 halda	 fyrirlestur	 um	
reynsluna	 af	 starfsemi	 lærlings,	 þegar	
hún	liggur	fyrir.	

4. Fundur með Póst- og fjarskipta-
stofnun 16.8.2011.
Skýrt	var	frá	fundi	þeirra	TF2JB,	TF3UA,	

TF3DX	og	TF3KB	með	PFS	sem	fram	fór	
af	 því	 tilefni	 að	 PFS	 gaf	 út	 tíðnistefnu	
þar	sem	fram	komu	hugleiðingar	um	að	
radíóamatörar	 gætu	 hugsanlega	 valdið	
geislun	sem	skaðleg	væri	heilsu	manna.	
Af	 því	 tilefni	 var	 reifað	 í	 tíðnistefnunni	
að	 loftnet	 amatöra	 gætu	 í	 sumum	 til-
vikum	 legið	 of	 nærri	 híbýlum	 fólks	 og	
einnig	að	útgeislað	afl	gæti	verið	mikið.	
Fundinn	 sátu	 þeir	 Þorleifur	 Jónasson,	
Bjarni	Sigurðsson	og	Hafþór	Óskarsson	
af	hálfu	PFS.	 Fulltrúar	 ÍRA	á	 fundinum	
skýrðu	 sjónarmið	 amatöra	 og	 óskuðu	
eftir	 samvinnu	 við	 PFS	 um	 fræðslu	 á	
þessu	sviði	og	einnig	um	úrlausn	hugs-
anlegra	 mála	 sem	 fram	 geta	 komið	 í	
framtíðinni	á	þessu	sviði.	Fulltrúar	PFS	
tóku	 þeirri	 málaleitan	 vel.	 ÍRA	 hefur	
þegar	 óskað	 eftir	 því	 að	 fulltrúi	 PFS	
haldi	fræðsluerindi	fyrir	félagsmenn	um	
geislun	og	hugsanlega	hættu	af	henni.	
Jafnframt	 hyggst	 stjórnin	 stofna	 nefnd	
innan	félagsins	sem	gæti	átt	samvinnu	
við	PFS	um	úrlausn	mála	sem	koma	upp	
vegna	geislunar,	þ.á	m.	vegna	truflana.	
Þessi	 nefnd	 hefur	 nú	 vinnuheitið	 EMC-
nefnd	(Electro	Magnetic	Compatibility).	
Stjórnin	 mun	 vinna	 nánar	 í	 málinu	 á	
komandi	 misseri.	 Stefnt	 verður	 að	 ár-
legum	fundi	fulltrúa	ÍRA	og	PFS	í	fram-
tíðinni	 þar	 sem	 sameiginleg	mál	 verða	
til	umfjöllunar.	

5. Ráðstefna IARU Svæðis 1 dagana 
12.-19. ágúst s.l. og veiting umboðs 
til NRRL.
Ráðstefnan	hefur	nú	farið	fram.	ÍRA	gat	
ekki	 sent	 fulltrúa	 sinn	 vegna	 skorts	 á	
fjármunum.	Því	var	umboð	veitt	til	NRRL	
um	að	fara	með	atkvæði	okkar	og	telst	
sá	 gjörningur	 nú	 samþykktur	 formlega	
af	stjórn.	

6. Erindi IARU Svæðis 1 er varðar 
„FprEN 50561“ skýrsluna, mótt. 
7. júlí s.l. (Áður rætt á fundi nr. 
3/2011-2012).
TF3UA	var	falin	úrvinnsla	málsins.	Hann	
setti	sig	í	samband	við	Sigurð	Sigurðar-
son	hjá	Staðlaráði	Íslands	sem	er	fulltrúi	
Íslendinga	 á	 CENELEC	 staðlavettvang-
inum.	 Sigurður	 sagði	 að	 til	 þyrfti	 afar	
sterk	rök	til	að	hafna	frumvarpi	að	staðli	
og	einnig	þyrfti	að	benda	á	aðgerðir	er	
kæmu	 í	 staðinn.	 Ábendingar	 IARU	 um	
að	tíðnisviðið	30-60	MHz	yrði	nýtt	fyrir	
fjarskipti	 um	 raflínur	 (PLT,	 Power	 Line	
Telecommunications)	voru	mjög	ósann-
farandi	 enda	 er	 deyfing	 á	 því	 tíðnisvið	
mun	meiri	en	á	0-30	MHz	sviðinu	og	því	
þyrftu	merki	að	vera	enn	sterkari	á	því	
tíðnisviði.	Auk	þess	er	gert	ráð	fyrir	því	
að	nýta	ekki	amatöraböndin	 fyrir	PLT	 í	
frumvarpinu	 að	 staðlinum	 og	 að	 eyða	
merkinu	 á	 þeim	 böndum	 (notch).	 Án	
staðals	væri	engin	trygging	fyrir	því	að	
slíkt	yrði	gert	og	þar	með	væri	verr	af	
stað	farið	en	heima	setið.	TF3UA	ræddi	
þetta	við	Thilo	Koots,	DL9KCE	sem	lýsti	
sig	sammála	þessu	í	megin	atriðum.	Var	
því	 ákveðið	 að	 hafast	 ekki	 frekar	 að	 í	
málinu.	

7. Hugmyndir um eftirfylgni með 

próftökum til amatörleyfis. (Áður 
til umfjöllunar á stjórnarfundi nr. 
3/2011-2012).
Samþykkt	 var	 að	 óska	 eftir	 tillögum	
frá	skólastjóra	námskeiða	og	prófnefnd	
um	þetta	efni.	Samþykkt	var,	að	tillögu	
TF3BJ,	 skólastjóra	 námskeiða,	 að	 fara	
þess	á	leit	við	formann	prófnefndar,	að	
efnt	 verði	 til	 sameiginlegs	 fundar	með	
stjórn	 vegna	 þessa	 máls	 og	 annarra	
sem	þarfnast	umræðu	í	þessum	efnum.

8. Boðun almenns félagsfundar 
(sérstaks fimmtudagsfundar) 15. 
september n.k.
Samþykkt	 var	 að	 boða	 til	 fundar	 um	
dagskrá	vetrarins	og	kynna	keppnir,	t.d.	
SAC	og	CQWW.	

9. Afmæliskaffi í tilefni 65 ára af-
mælis félagsins 14. ágúst s.l. 
Afmæliskaffi	 félagsins	þótti	 takast	með	
ágætum	og	var	haft	til	marks	að	nokkr-
ar	 konur	 félagsmanna	 lýstu	 yfir	mikilli	
ánægju.	Yfir	60	manns	sóttu	viðburðinn.

10. Vita- og vitaskipahelgin 
20.-21. ágúst s.l. 
Vitahelgin	 var	 haldin	 með	 pomp	 og	
prakt	 og	 var	 útdeilt	 um	 45	 skálum	 af	
súpu.	Þetta	var	þrátt	fyrir	samkeppni	við	
menningarnótt	 og	fleiri	 atburði.	 Skipu-
leggjendum	 eru	 færðar	 bestu	 þakkir	
fyrir	framtakið.	

11. Félagsstöðin TF3IRA; skýrsla 
stöðvarstjóra. 
Þessum	 lið	 var	 frestað	 vegna	 fjarveru	
stöðvarstjóra.	

12. Innheimta árgjalda 2011/2012; 
skýrsla gjaldkera. 
Innheimtan	 gengur	 vel,	 148	 hafa	 nú	
greitt,	sem	telst	gott.	Umræður	urðu	um	
félagsgjaldið	og	voru	menn	á	einu	máli	
um	að	það	væri	of	 lágt.	Einnig	spunn-
ust	 umræður	 um	 það	 að	 stjórn	 þyrfti	
að	 hafa	 heimild	 til	 þess	 að	 lækka	 eða	
fella	niður	 félagsgjöld	hjá	þeim	 félags-
mönnum	sem	búa	við	tímabundna	fjár-
hagslega	erfiðleika.	Huga	þarf	að	tillögu	
til	lagabreytinga	fyrir	næsta	aðalfund	er	
hnígur	í	þessa	átt.	

13. Vetrardagskrá Í.R.A. fyrir tíma-
bilið október-desember. (Stutt 
kynning).
Drög	 að	 dagskrá	 vetrarstarfsins	 voru	
lögð	fyrir	fundinn	og	þóttu	metnaðarfull.	

14. Hugmynd um að efnt verði til 
sérstakra TF útileika á VHF.
Þessi	hugmynd	kom	frá	TF3GL	og	hefur	
hann	 samþykkt	 að	útfæra	hana	nánar.	
Bent	 var	 á	 að	 í	 útileikunum	 er	 einnig	
hægt	 að	 vinna	 á	 VHF/UHF.	 Umræður	
spunnust	 um	 reglur	 útileikanna	 sem	
þykja	 full	 flóknar	 og	 þarfnast	 einföld-
unar.

15. Félagsritið CQ TF.
TF3KX	mælti:ÍRA	hefur	góða	heimasíðu	
og	formaður	er	duglegur	að	senda	frá	sér	
pistla,	 bæði	 á	 heimasíðunni	 og	 í	 formi	
fréttapunkta	sem	að	lokum	mynda	árs-
skýrslu	félagsins.	Er	ástæða	til	þess	að	



endurskoða	 útgáfumál	 félagsins?	 Ætti	
útgáfan	að	vera	á	netinu	og	hvers	virði	
er	pappírsútgáfan?	Verulegur	kostnaður	
felst	í	því	að	prenta	um	70	blöð	eða	um	
700	 kr.	 hvert	 eintak.	 Mætti	 ekki	 nýta	
pappírinn	betur	til	kynningar	á	félaginu?		
Einnig	 kom	 fram	 að	 félagsmenn	 hafa	
gagnrýnt	 það	 að	 pappírsútgáfan	 kosti	
mikla	 fjármuni.	 Spunnust	 nú	 miklar	
umræður	 þar	 sem	 m.a.	 kom	 fram	 að	
blaðið	 er	 mikilvægt	 fyrir	 samskipti	 við	
félagsmenn,	að	það	virki	sem	eins	konar	
lím	þeirra	við	félagið	og	að	blaðsins	sé	
þörf	sem	andlit	félagsins	til	félagsmanna	
og	út	á	við.	Nefnt	var	að	mikilvægt	er	
að	senda	 félagsmönnum	blaðið	á	PDF-
formi	 fremur	 en	 að	 láta	 þá	 sækja	 það	
á	læsta	heimasíðuna.	Einnig	komu	fram	
mismunandi	 skoðanir	 um	 það	 hvort	

dreifa	skuli	blaðinu	til	allra	sem	vilja	fá	
það	 eða	 hafa	 dreifinguna	 í	 núverandi	
horfi,	þ.e.	til	félagsmanna	og	eintökum	
dreift	í	Íhlutum	og	Miðbæjarradíói.	Góð	
eindrægni	 ríkti	 um	 það	 að	 blaðið	 er	
félaginu	 mikilvægt	 og	 að	 senda	 skuli	
rafrænt	eintak	til	allra	félagsmanna	sem	
hafa	netfang.	Jafnframt	að	halda	papp-
írsútgáfunni	 áfram	 en	 reyna	 að	 draga	
úr	henni,	t.d.	með	því	að	gera	mönnum	
grein	fyrir	kostnaðinum.	

16. Heimild fyrir útgjöldum úr 
félagssjóði.
Kaup	 á	 varahlutum	 í	 AlfaSpid	 „RAK“	
rótoreiningu	frá	Alfa	Radio	Ltd.

Kaup	 á	 VHF/UHF	 sendi-/móttökustöð	
fyrir	 TF3IRA	 (áður	 til	 umfjöllunar	 á	
stjórnarfundi	nr.	12/2010-2011).

Hvort	tveggja	var	samþykkt	samhljóða.	

17. Önnur mál.
Hér	 fóru	 fram	all	 líflegar	 umræður	 um	
útileikana	 og	 voru	menn	 sammála	 um	
að	 stefna	beri	 að	 því	 að	 einfalda	 regl-
urnar	sem	um	þá	gilda.	

18. Dagsetning og tímasetning 
næsta stjórnarfundar.
Ekki	var	tekin	ákvörðun	um	næsta	fund.	

19. Fundarslit.
Fundi	var	slitið	um	kl.	23:00.	Voru	for-
manni	þakkaðar	höfðinglegar	móttökur	
og	var	heimsóknin	hin	ánægjulegasta.

Sæmundur	 E.	 Þorsteinsson,	 TF3UA,	
ritari.

Helstu DX-keppnir í október 2011 til janúar 2012

Í	eftirfarandi	töflu	hafa	verið	teknar	saman	upplýsingar	um	helstu	DX-keppnir	á	næstu	mánuðum,	en	að	auki	fara	fram	ýmsir	
minni	keppnisviðburðir	um	nánast	hverja	helgi	ársins.	Fyrirvari	er	gerður	um	áreiðanleika	upplýsinganna	sem	hér	koma	fram	og	
bent	er	á	ítarlegri	keppnisdagatöl	s.s.	http://www.sk3bg.se/contest/	og	http://www.hornucopia.com/contestcal/

Dags. Tími	(GMT) Keppni Teg.	útgeislunar Annað

1.-2.	okt. 08:00-08:00 Oceania	DX	Contest SSB 1,8-28	MHz;	RS+raðnúmer

8.-9.	okt. 08:00-08:00 Oceania	DX	Contest CW 1,8-28	MHz;	RST+raðnúmer

8.-9.	okt. 12:00-12:00 Scandinavian	Activity	Contest SSB 3,5-28	MHz;	RST+raðnúmer

15.-16.	okt. 00:00-24:00 JARTS	WW	RTTY	Contest RTTY 3,5-28	MHz;	RST+aldur

29.-30.	okt. 00:00-23:59 CQ	WW	DX	SSB	Contest SSB 1,8-28	MHz;	RS+CQ	svæðisnúmer	(40)

12.-13.	nóv. 00:00-23:59 WAE	DX	Contest RTTY 3,5-28	MHz;	RST+raðnúmer

12.-13.	nóv. 07:00-13:00 JA	International	DX	Contest SSB 3,5-28	MHz;	RS+CQ	svæðisnúmer	(40)

12.-13.	nóv. 12:00-12:00 OK/OM	DX	Contest CW 1,8-28	MHz;	RST+raðnúmer

19.-20.	nóv. 12:00-12:00 LZ	DX	Contest CW 3,5-28	MHz;	RST+ITU	svæðisnúmer	(17)

26.-27.	nóv. 00.00-23:59 CQ	WW	DX	Contest CW 1,8-28	MHz;	RST+CQ	svæðisnúmer	(40)

2.-4.	des. 22:00-16:00 ARRL	160	Meter	Contest CW 1,8	MHz;	RST

10.-11.	des. 00.00-24:00 ARRL	10	Meter	Contest CW+SSB 28	MHz;	RS(T)+raðnúmer

17.-18.	des. 14:00-14:00 Croatian	DX	Contest CW 1,8-28	MHz;	RST+raðnúmer

17.-18.	des. 15:00-15:00 Stew	Perry	Topband	Challenge CW 1,8	MHz;	RST+Grid	Square

1.	janúar 08:00-11:00 SARTG	New	Year	RTTY RTTY 3,5	og	7	MHz;	
RST+raðnúmer+nafn+gledilegt	ar

7.	janúar 18:00-23:59 ARRL	RTTY	Roundup RTTY 3,5-28	MHz;	RST+raðnúmer

21.-22.	jan. 12:00-11:59 Hungarian	DX	Contest CW+SSB 1,8-28	MHz;	RS(T)+raðnúmer

27.-29.	jan. 22:00-22:00 CQ	160	Meter	Contest CW 1,8	MHz;	RST+CQ	svæðisnúmer	(40)

28.-29.	jan. 12:00-12:00 BARTG	RTTY	Sprint	Contest RTTY 3,5-28	MHz;	RST+raðnúmer

30		|		CQ	TF

Vilhjálmur	Þór	Kjartansson,	TF3DX	og	Guðrún	Hannesdóttir,	TF3GD	voru	QRV	frá	Hawaii	24.-30.	september	2011.	Skilyrði	á	HF	voru	
afleit	á	þessum	tíma.	Til	gamans	er	hér	birtur	tölvupóstur	frá	Villa	sem	hann	sendi	inn	á	póstlista	Í.R.A.	þann	30.	september	2011.	

Sælt veri fólkið! Var að í morgun (ykkar kvöld) kl. 17:55 ‑ 18:25. HEYRÐI LOKS TF3Y !!!!  Kl. 18:09 komu einhverjir „flutter“ toppar 
upp úr suðinu með takti sem ég fljótlega þekkti sem TF3Y. Allra best 219 um stund (2svar i 10 sek eða svo). Gat ekki greint hvað 
Yngvi var að segja, kalla mig eða jafnvel í QSOi við einhvern til að vita hvort sá heyrði mig. Fannst kannski það síðast nefnda.

K‑stuðull var orðinn lágur þegar ég „tjekkaði“ síðast. Hissa hvað böndin geta verið dauð hérna þar sem jónahvolfið á að vera, eins 
og sterk „Sky wave“ er stundum hér frá 20 m vitanum Honolulu vitnar um, verulega þéttara en hjá okkur í TF. Man sömu upplifun 
í ZL um „dauð bönd“. Reyndar hef ég óteljandi sinnum reytt hár mitt í OC keppninni yfir því hvað góð jafndægurskilyrði haustsins 
eru oft snardottin niður þessar fyrstu helgar í október.

Í nótt átti ég stutt erindi að vanda á „CW aftur á bak“ og kveikti stutta stund. Hafði þá JA á 80 m með þessum 4 W og „proverbial“ 
TF LW 559 báðar leiðir. Slagar líklega upp í 2/3 af fjarlægðinni til TF? NW QRT uns heima aftur. Ein nótt í SF fyrst.  

73, es vy mni tnx fyrir allan áhugann og fyrirhöfn !!!  Villi, KH6/TF3DX.

Sendandi / Please return to:

Íslenskir radíóamatörar, P.O. Box 1058

121 Reykjavík, ICELAND


